
ДЎСТЛИК

Американинг жанубий-
ғарбидаги чўлда отлиқ ков-
бойлардан тортиб катта 
шаҳардаги муҳаббатгача 
бўлган мавзуларни ўзига 
жам қилган америкача филь-
млар Тошкентда 6-8 ноябр 
кунлари бўлиб ўтган иккин-
чи йиллик Америка фильм 
фестивалида намойиш этил-
ди, унга 1000 дан зиёд томо-
шабин ташриф буюрди. 

Ушбу фильм фестива-
ли АҚШнинг Тошкентда-
ги Элчихонаси томонидан 
Ўзбекистон Дўстлик Жами-
ятлари Кенгаши кўмагида ўтказилди. 
Фестиваль доирасида инглиз тилида 
еттита фильм намойиш этилди. Филь-
мларнинг биттасида русча субтитри 
ҳам бор эди. 

Ҳар бир фильм Америка Қўшма Штат-
лари урф-одати ва маданиятининг турфа 
жиҳатларини намойиш этиш мақсадида 
махсус танлаб олинган. Улар қаторида 
“Ёмғирда қўшиқ айтиб” номли клас-
сик мюзикл, “Олтинчи ҳиссиёт” ном-

АҚШ Элчихонаси Америка фильм фестивали-
га ҳомийлик қилди

АҚШ Давлат котибининг Жанубий ва 
Марказий Осиё масалалари бўйича ёр-
дамчиси Роберт Блейк шу йил 11-14 
октябр кунлари расмий ташриф билан 
Ўзбекистонда бўлди. Сафар мобайнида 
у Ўзбекистон ҳукуматининг юқори мар-
табали расмий вакиллари билан учра-
шиб, сиёсат, хавфсизлик, иқтисодиёт 
ва инсон учун имкониятлар каби кенг 
қамровли масалаларни муҳокама 
қилди. У, шунингдек, хусусий сектор ва 
фуқаролик жамияти вакиллари билан 
учрашди.

Қуйида Давлат котиби ёрдамчиси иш-
тирокида 14 октябр куни Тошкентдаги 
“Интерконтиненталь” меҳмонхонасида 
бўлиб ўтган матбуот анжумани стено-
граммаси келтирилган.

Элчи Ричард Норланд: Сизларни 

Давлат котиби ёрдамчиси Блейк Ўзбекистонга 
ташриф буюрди

АҚШ Давлат котиби ўринбосари Роберт Блэйк 2009 
йил 14 октябрда Тошкентдаги матбуот анжуманида. 
(АҚШ Элчихонаси олган сурат). 

U.S. Embassy photo

Фестивалдаги ёш меҳмонлар маданият ва таълим соҳасидаги имко-
ниятлар ҳақида турли тарқатма материаллар билан танишишмоқда 
(АҚШ Элчихонаси олган сурат).

Давоми кейинги бетда

Давоми 10-бетда

ли блокбастер триллер ва компьютерда болалар учун 
ишланган “Қўнғизлар ҳаёти” мультфильми намойиш 
этилди. Фестивалда, шунингдек, Том Круз ва Дастин 
Хоффман иштирокидаги “Ёмғир одами” фильми, Вуди 
Аленнинг “Энни Ҳол” фильми ҳамда “Юмага юрувчи 
поезд”,  Мерилин Монро иштирокидаги “Жаззда фақат 
қизлар” комедияси ҳам намойиш этилди.

Кўплаб кино мухлислари фестиваль ҳақида ўз фикла-
ри билан ўртоқлашар экан, фестиваль уларнинг инглиз 
тили маҳоратларини яхшилашга ажойиб бир имкон 
бергани ҳамда фильмлар орқали АҚШдаги ҳаётнинг 
турли жиҳатларини кўрганларини айтишди.  

“Бу ажоийб фестиваль бўлди. Агар у етти кун давом 
этганда, мен ҳар куни келган бўлардим, деди бир кино 
мухлиси. “Мен ўзимни ҳудди АҚШга бориб келгандек 
ҳис қиляпман”, деди яна бир кино ихлосманди.   

Фестиваль очилишида Элчи Ричард Норланд томо-
шабинларни қутлагач, Элчихона ходимлари ҳар бир 
фильм бошланишидан аввал унга оид муҳокамалар 
олиб бордилар ҳамда савол-жавобда иштирок этган-

ларга китоблар ва DVD дисклари каби совринлар 
тақдим этдилар. 

2008 йил, яъни Америка фильм фестивали ўтказилган 
биринчи йилда мингга яқин одам америкача фильмлар-
ни томоша қилгани келган, шундан сўнг фестиваль 
йиллик тадбирга айланганди. Тошкентдаги АҚШ Эл-
чихонасининг маданият ишлари бўйича ходими Керри 
Ли кинофильмларни маданиятларни боғловчи ажойиб 
кўприк сифатида хизмат қилади, деди ва фильм фести-
вали келгусида ҳам давом этишига умид билдирди.     

“Фильм фестиваль бир қатор америкача классик филь-
мларни ўзбекистонлик томошабинларга тақдим этиш 
имконини берди, ушбу фильмларни томоша қилиб, 
биргаликда кулдик ва қайғурдик”, деди Ли. “Филь-
млар орқали биз Америка ҳаёти ва маданиятининг тур-
ли жиҳатлари билан танишдик, шу билан бирга уларда 
ҳар бир яхши фильмда мавжуд бўлган умумбашарий 
ҳиссиётлар намойиш этилди”.    

Барча фильмлар Дўстлик Жамиятлари биносида, 
Ўзбекистон шоҳ кўчаси 49-а уйда (аввалги номи Кино 
музейи) бепул намойиш этилди. 

АҚШ Элчихонаси Америка фильм фестивалига ҳомийлик қилди
  Боши 1-бетда

Элчи Ричард Норланд Америка Фильм фестивалида нутқ сўзламоқда. 
(АҚШ Элчихонаси олган сурат). 

Фильм фестивалидаги еттита фильм намойишидан аввал томошабин-
лар савол-жавоб машғулотида қатнашишди. (АҚШ Элчихонаси олган 
сурат). 

Фильм ҳақидаги савол-жавоб ғолиби ўз совринини олмоқда. (АҚШ Эл-
чихонаси олган сурат).

Меҳмонлар “Америка 24/7” постер шоусини мароқ билан томоша 
қилишмоқда. (АҚШ Элчихонаси олган сурат) 

Боши 1-бетда

Ҳар йили ноябрь 
ойида “Америка Мил-
лий ҳиндулар мероси 
ойлиги” илк аме-
рикаликлар бўлган 
ҳиндулар ва Аляска-
нинг туб аҳолиси ме-
росига ҳурмат бажо 
келтиради ва Қўшма 
Штатлар тарихи ва 
маданиятига қўшган 
улкан ҳиссасини ша-
рафлайди.  

Бугунги кун-
да Америка Қўшма 
штатларида, тахми-
нан, 5 миллион Аме-
рика ҳиндулари ва 
Аляска туб аҳолиси 
ёки жами аҳолининг 
1,6 фоизи истиқомат 
қилади.  2050 йилга 

бориб уларнинг сони 8.6 миллион кишига етиш ёки жами 
аҳолининг 2 фоизини ташкил этиши кутилмоқда. Уларнинг 
аксарияти ўзлари учун асраб қўйилган ва траст бошқарувида 
бўлган 227 минг квадрат километрлик резервацияларда эмас, 
катта шаҳарларда истиқомат қилади. Ҳиндулар ва Аляска туб 
аҳолиси кўпроқ Аляска (аҳолисининг 18 фоизи), Оклаҳома 
(11 фоиз) ва Нью-Мексико (10 фоиз) штатларида яшайди. 

Қўшма Штатларда федерал даражада тан олинган 564 
та ҳинду қабиласи мавжуд.  АҚШда  2000 йили ўтказилган 
аҳолини рўйхатга олиш натижаларига кўра, Чироки ва Наваҳо  
энг кўп сонли элатлар ҳисобланади. Наваҳо ҳиндулар энг кўп 
сўзлашадиган тилдир ва уларнинг, тахминан, тўртдан бир 
қисми уйида инглиз тилидан бошқа бир тилда сўзлашади, бу 
қабилаларнинг энг кўп қисмини ташкил этади. Афсуски, бир 
замонлар Шимолий Америкада истеъмолда бўлган 300 ёки 
шунга яқин маҳаллий тилларнинг ярмидан кўпида деярли 
ҳеч ким сўзлашмайди.  

“Паблик Аженда” жамоатчилик фикрини ўрганиш таш-
килоти ўтказган тадқиқот натижаларига кўра, бугунги кунда 
ҳинду бўлмаган америкаликлар уларнинг фаол ва тўлақонли 
ҳаёти ҳақида жуда кам маълумотга эга. Сўров чоғида 
ҳиндулар ҳам, ҳинду бўлмаганлар ҳам, Америка ҳиндулари 
тарихи ва маданиятини ўрганишга эҳтиёж бор, деган якдил 
фикрни билдиришди. 

1916 йили америкалик ҳиндуларнинг давлат тарихидаги 
аҳамиятини тан олиш кунини белгилаган илк штат Нью-
Йорк бўлди. “Америка Миллий ҳиндулар мероси ойлиги” 
1990 йили Конгресс палаталарининг қўшма қарори билан 
шундай номланган ва президент Жорж Буш уни маъқуллаган 
эди. Амалдаги президент ҳар йили  шу муносабат билан 
қарор қабул қилади. Бу йил президент Барак Обама ҳам шун-
дай қилди. 

АМЕРИКА ҲИНДУЛАРИ МЕРОСИ ОЙЛИГИНИНГ 
ПАЙДО БЎЛИШИ

АҚШ Ички ишлар вазирлигининг Ҳиндулар ишла-
ри бўйича бюроси Америка ҳиндулари ва Аляска туб 
аҳолисининг маданияти ва ҳиссаси нега ҳар йили байрам 

қилиниши ҳақида баъзи маълумотларни келтиради. 
Икки аср оралиғида илк америкаликларнинг АҚШ таш-

кил этилиши ва тараққиётига қўшган улкан ҳиссасини тан 
олиш  кунини тайинлаш борасидаги саъй-ҳаракатлар ушбу 
мақсад учун бутун бошли ой ажратилишига олиб келди.

Америкалик ҳиндулар кунини нишонлашни илк мар-
та таклиф этган кишилардан бири Нью-Йорк штати Роче-
стер шаҳридаги Санъат ва фан музейи директори, Сенека 
қабиласига мансуб ҳинду Артур Паркер эди. У Америка 
бойскаутларини “Илк америкаликлар” кунини тайинлашга 
кўндирди ва улар уч йил деганда ўша кунни белгилашди. 
1915 йили Америка ҳиндулар уюшмасининг Канзас штатида-
ги Лоуренс шаҳрида бўлиб ўтган йиллик конгрессида “Аме-
рикалик ҳиндулар куни”га бағишланган режа қабул қилинди. 
Конгресс Уюшма президенти, Арапаҳо қабиласига мансуб  
руҳоний Шерман Кулидж ҳазрати олийлари зиммасига бутун 
мамлакатни шундай кунни байрам қилишга даъват этишни 
юклади. Ш.Кулидж 1915 йилнинг 28 сентябрь куни ҳар май 
ойининг иккинчи шанбасини америкалик ҳиндулар куни 
деб эълон қилиш ва ҳиндуларни фуқаро сифатида тан олиш 
тўғрисида илк расмий  мурожаатдан иборат декларацияга 
имзо чекди. 

Ўша декларация қабул қилинишидан бир йил аввал 
ҳиндуларнинг Блэкфут қабиласига мансуб Жеймс Рэд Фокс 
ҳиндуларни шарафлаш кунини ёқлаш таклиф билан отда 
штатларни кезиб чиқди. У 1915 йилнинг 14 декабрь куни 
24 та штат ҳукуматининг ушбу таклифни маъқулловчи им-
зосини Оқ Уйга тақдим этди. Лекин бундай кунни давлат 
миқёсида нишонлаш эълон қилингани хусусида бирор-бир 
ҳужжат топилмади. 

Нью-Йорк штати губернатори Чальз Уитмен Америка 
ҳиндулари кунини ҳар май ойининг иккинчи шанба куни 
штат миқёсида нишонлаш тўғрисида биринчи бўлиб қарор 
қабул қилди. Кўпгина штатлар сентябрь ойининг тўртинчи 
жумасини шундай кун сифатида нишонлайди. Масалан, Ил-
линойс штатилик қонун чиқарувчилар 1919 йили  бундай 
кунни нишонлашни тайин қилган эди. Кўпгина штатларда 
Колумб кунини (12 октябрь) Туб америкаликлар куни сифа-
тида нишонлаш белгилаб қўйилган, бироқ улардан бирорта-
си ҳам қонуний миллий байрам деб тан олинмаган.

1990 йили президент Жорж Буш Конгресс иккала па-
латасининг ўша йилнинг ноябрь ойини “Америка Миллий 
ҳиндулар мероси ойлиги” деб белгилаш тўғрисидаги қўшма 
қарорини маъқуллади. Худди шундай декларациялар 1994 
йилдан бери ҳар йили қабул қилиниб келади. 

Тегишли маълумотларни АҚШнинг Аҳолини рўйхатга 
олиш бюроси вебсайтидан топасиз:

Америка ҳиндулари ва Алясканинг туб аҳолиси мероси 
ойлиги тўғрисида қўшимча маълумотлар учун қаранг: (http://
www.census.gov/Press-Release/www/releases/archives/facts_
for_features_special_editions/014346.html)

Америка ҳиндулари ва Алясканинг туб аҳолиси бўйича 
қўшимча маълумотлар учун қаранг: (http://factfinder.census.
gov/home/aian/index.html).

АҚШ Конгресс кутубхонаси (http://www.loc.gov/topics/
nativeamericans/index.html) ва Миллий парклар хизмати-
нинг (http://www.nps.gov/history/nr/feature/indian/) “Амери-
ка Миллий ҳиндулар мероси ойлиги”га бағишланган веб-
саҳифалари бор. 

АҚШ  Аляска туб аҳолиси бўлмиш ҳиндулар ҳиссасидан миннатдор 

Колумбия округи, Вашингтонда  америка-
лик ҳиндулар миллий музейи (© Ассоши-
эйтед Пресс суратлари)



АҚШ Элчиси Ричард Норланд 29 октябр куни 
Ўзбекистондаги Америка Савдо палатасида қилган 
нутқида АҚШ ва Ўзбекистон орасидаги иккитомонла-
ма алоқаларни мустаҳкамлаш ва иқтисодий лойиҳалар 
ҳақида сўз юритди. 
Жаноб Норланд Навоийдаги аэропортни халқаро кар-
го маркази даражасида кенгайтириш, Навоий Эркин 
Саноат Иқтисод Зонаси қурилиши ҳамда Ўзбекистон-
Афғонистон чегарасидан то Мозори Шарифгача темир 
йўл қуриш режалари, у ердан юклар Жанубий Осиё бо-
зорларига олиб борадиган йўлларга ўтказилиши мум-
кинлиги ҳақида тўхталди. 

Шунингдек, Норланднинг айтишича, октябр ойида 
Ўзбекистон ва Марказий Осиёнинг бошқа мамлакатла-
ри билан Савдо ва Инвестиция бўйича доиравий битим 
юзасидан Вашингтонда музокаралар бўлиб ўтган. 
Яхшиланиб бораётган муносабатларнинг яна бир рамзи 
ўлароқ, Норланд, Давлат котиби ёрдамчиси Роберт 
Блейкнинг Ўзбекистон ва АҚШ орасида бир қатор 
масалаларни муҳокама қилиш учун иккитомонла-
ма консультациялар механизмини ишга тушириш-
ни таклиф этганини айтди. 

Ўзининг 11 октябрда Ўзбекистонга қилган ташри-
фи чоғида Блейк юқори мартабали Ўзбекистон де-
легациясининг мазкур жараённи бошлаб юбориш 
мақсадида Вашингтонга ташриф буюриши такли-
фи билан чиқди.   

“Ушбу жараён муносабатларимизни ҳар бир асо-
сий йўналиш – сиёсий, хавфсизлик, иқтисодий ва 
инсон фаровонлигига оид йўналишлар бўйича ил-
гари суришини кутиб қоламан”, деди Норланд ва 
икки давлат орасида ишончни қайта тиклаш ўта 
муҳим эканлигини қўшимча қилди. 
“Аминманки, биз ўша ишончни қайта тиклаш йўлида 
ҳақиқий илғор натижаларга эришмоқдамиз. Ёндашув-
ларда тафовутлар бўлиши давом этади, аммо биз та-

фовутларни ўзаро манфаат ва ҳурмат асосида 
муҳокама қилиш йўлларини топмоқдамиз. Ҳар 
бир томон юқори қадрлайдиган ушбу масалалар 
бўйича умумий англашувга эришиш учун энг 
мақбул ва ягона йўл мулоқотга киришиш эканли-
гига ишончим комил”.  

Пайшанба куни Элчи ва АҚШ Консули Дэвид 
Мико Америка Савдо палатаси аъзолари олдида 
нутқ сўзлаган пайтда залда 100 дан зиёд киши 
тўпланган эди. 

Америка Савдо палатаси президенти Доналд 
Николсон II Ўзбекистонда бизнес муҳитини ях-
шилашга хизмат қилувчи кўп омиллар пайдо 
бўлмоқда, деган фикрга қўшилишини айтди. 
Унинг таъкидлашича, Ўзбекистон иқтисоди гло-

бал молиявий инқирозга бардош бериб, илгари сил-
жишда давом этмоқда, олтин қиймати баланд бўлиб, 
табиий газ ишлаб чиқариш ва транспорт инфраструкту-
раси кенгаймоқда.    

“Бу ерда ҳақиқий ўсиш кузатилмоқда ва бундан 
кўпларнинг рағбати ошган”, деди Николсон. 

Элчи Норланд баъзи йирик Америка компаниялари 
Ўзбекистонга бўлган қизиқишни қайта янгилаётган-
ларининг аломатларини кўрганини ҳамда Ўзбекистон 
ялпи ички маҳсулотининг 60 фоиздан кўпроғини таш-
кил этувчи кичик ва ўрта бизнес ҳам бу ерда бизнес 
очиш имкониятини таъминлашда муҳим эканини айт-
ди.

“Сармоядорларни Ўзбекистонга холисона назар таш-
лашга ундаш  элчихонадагиларнинг вазифасидир. 
Ўзбекистон маъмуриятининг вазифаси эса инвестиция 
учун жозибали бўлган бардавом шароитлар яратишдан 
иборат”, деди Норланд.

АҚШ Элчисининг Америка Савдо палатасида сўзлаган нутқи 

Элчи Ричард Норланд Америка Савдо палатасидаги нутқида АҚШ 
ваЎзбекистон ўртасидаги иккитомонлама муносабатларни муҳокама 
қилмоқда.  (Америка Савдо палатаси олган сурат).

Америка Савдо Палатасидаги нутқидан сўнг Элчи Норланд (чапдан ик-
кинчи) Америка Савдо Палатаси Президенти Дональд Николсон (ўнгда) 
ва бошқа меҳмонлар билан суҳбатлашмоқда. (Америка Савдо палатаси 
олган сурат).



Ўзбекистондаги Америка Савдо Палатаси аъзолари 
учрашувида АҚШ консули Дэвид Мико юздан ортиқ 
қатнашчилар олдида нутқ сўзлаб, АҚШга боришни ис-
таган бизнес сайёҳлар учун мавжуд виза хизматлари 
ҳақида гапирди.

“АҚШ ва Ўзбекистон ўртасидаги бизнес алоқаларини 
қўллаб-қувватлаш АҚШ элчихонасининг муҳим вазифа-
ларидан биридир ва ушбу вазифани адо этишликни кон-
суллик бўлими ўзининг асосий бурчи деб ҳисоблайди”, 
деди Консул Мико. “Виза талабларига жавоб берув-
чи тадбиркорлар учун сафарларини осонлаштиришга 
қўлимиздан келганча ҳаракат қиламиз”.

29 октябр куни Америка Савдо Палатаси анжума-
нида АҚШ элчиси Ричард Норланд ва консул Мико 
қатнашчилар олдида нутқ сўзладилар. Элчи Норланд 
нутқининг матнини  http://uzbekistan.usembassy.gov/
sp102909.html да ўқишингиз мумкин. 

Консуллик бўлими виза олиш жараёни натижала-
рини олдиндан равшан бўлиш даражаси, самарадор-
лиги ҳамда шаффофлигини ошириш бўйича иш олиб 
бормоқда. Виза берилиши ёки берилмаслигидан қатъий 
назар, АҚШ визасини олиш учун ҳужжатлар топшириш 
жараёни “мурожаат қилувчилар учун яна бир саргузашт 
бўлмаслиги керак” деб ҳисоблайди Мико.

Ҳозирда Ўзбекистондаги АҚШ Элчихонаси веб-
сайтида қандай мурожаат қилиш ҳақида тўлиқ маъ-
лумот бериш билан бир қаторда виза бланкалари ва 
суҳбатга ёзилишнинг электрон тизими он-лайн режим-
да жорий қилинган (http://uzbekistan.usembassy.gov/non-
immigrant_visas.html). Электрон тизим хатолар сонини 
камайтирмоқда ва бўлажак сайёҳга консул билан суҳбат 
учун энг қулай бўлган вақтни танлашга имкон беради. 
Суҳбатга кириш учун одатда 13 кун аввал ҳужжатларни 
тўлдириш керак, аммо иш юзасидан ёки фавқулодда са-
бабларга кўра сафарга кетаётган Америка Савдо Пала-
таси аъзоларига суҳбатга ёзилиш кунлари тезлаштириб 
берилади.

Мико тингловчиларга суҳбат куни уларни нима 
кутаётганлиги ҳақида маълум қилди, яъни элчихона-
да хавфсизлик назоратидан ўтиш, кассага пул тўлаш, 
бармоқ изларини олиш билан бирга консуллик ходи-
ми билан қисқача суҳбат, сафардан мақсад ва оилақий 
ҳолати ҳақида саволлар, ҳужжатларни кўриб чиқиш 
эҳтимоли ва одатда виза бериш ёки бермаслик қарори 
ўша заҳотиёқ қилиниши шулар жумласидандир.

Микога кўра, ҳар йили консуллик бўлими минглаб 
бизнес визаларини беради ва унинг айтишича, виза 
бериш-бермаслик қароридан қатъий назар барча муро-
жаат қилувчиларга ҳурмат билан муомала қилинади. 

Мико, шунингдек, Консуллик бўлимининг АҚШ пас-
спортларини олишда кўмак бериши, нотариал хизмат-
лар кўрсатиши, сайловчилар учун ва федерал имтиёзлар 
олиш учун ёрдамлашиши ҳамда Америка фуқаролари 
учун бошқа хизматларни кўрсатишини айтиб ўтди 
(http://uzbekistan.usembassy.gov/service2.html). 

Америка Савдо Палатаси аъзолари билан бўлган учрашувда 
АҚШ Консули консуллик хизматлари ҳақида нутқ сўзлади

АҚШ консули Дэвид Мико 29 октябрь куни АҚШ Савдо Палатасидаги 
муҳокама пайтида хизмат сафарига борувчиларга виза учун ариза топ-
шириш жараёни ҳақида гапириб берди. (Америка Савдо палатаси олган 
сурат).

АмеРиКА САвДо ПАлАтАСи ҳАҚиДА 

1997 йили Ўзбекистондаги хорижий бизнес вакил-
лари томонидан ташкил этилган Америка Савдо Пала-
таси тадбиркорлар ва бизнес субъектларининг кўнгилли 
ва мустақил уюшмаси бўлиб, асосан АҚШ, Европа ва 
Осиёнинг Жанубий Тинч океан минтақасидан келган 
хорижий компанияларни бирлаштиради.  

Америка Савдо Палатаси аъзолари турли соҳа ва 
ҳажмдаги бизнес ва манфаатларни намоён этадилар. 
Айни пайтда ташкилотнинг етмиш аъзоси бор.  Тош-
кентдаги Америка Савдо Палатаси Америка Қўшма 
Штатлари Савдо Палатасининг шўъбаси ва тўлақонли 
аъзоси бўлиб, мазкур ташкилотнинг маълумотлар ба-
заси ва бошқа имкониятларидан фойдаланиш ҳуқуқига 
эга.  

Америка Савдо Палатаси ўз аъзоларининг биз-
нес манфаатларини қўллаб-қувватлаш учун улар-
га Ўзбекистондаги бизнес фаолиятига тааллуқли 
ҳуқуқий ва норматив масалалар бўйича маълумотлар 
тақдим этади; Ўзбекистон ҳукумати билан бизнес 
ҳамжамиятига тегишли масалалар бўйича мулоқот 
олиб боради ва инвестиция муҳитини яхшилаш учун 
ҳамкорликка интилади; хориждан сармоя киритшга 
қаратилган фаолиятлар Ўзбекистон иқтисодий ўсиши, 
у ерда иш жойлари яратилиши, таълим ва технология 
ривожига муҳим ҳисса қўшиши ҳақидаги англашувни 
олға суради ҳамда АҚШ ҳукумати расмийлари билан 
Ўзбекистондаги сиёсий, иқтисодий ва бизнес муҳит 
ҳамда хорижий инвесторлар кундалик фаолиятига 
таъсир қилувчи масалалар борасида мулоқот олиб бо-
ради. 



Тошкентдаги АҚШ Элчихонасининг гранти Бухоро-
даги тарихий Арк қалъасидаги энг муҳим бинолардан 
бири бўлган Сарой Жоме Масжиди ички кўринишини 
қайта тиклаш ва асрашда ёрдам беради.

Маданий меросни сақлаш бўйича АҚШ элчисининг 
жамғармаси (МСЭЖ) томонидан ажратилган қарийб 42 
000 АҚШ доллари миқдоридаги маблағ масжид ички 
деворлари ва шифтларидаги жимжимадор ҳаттотлик 
ёзувлари ва нақшларни қайта тиклаш учун ишлатиш 
мақсадида Бухоро Давлат Архитектура Музейига тақдим 
этилди. Масжид ички кўриниши ва ундаги қадимий 
қўлёзмаларнинг яхшироқ сақланиши учун янги иситиш 
тизими ҳам ўрнатилади.

18-асрда қурилган Сарой Жоме Масжиди ўрнида Бу-
хоронинг 713 йилда қурилган, аммо кейинчалик бузиб 
ташланган энг биринчи масжиди бўлган. Масжид тах-
минан 1200 йиллар давомида Бухоро шаҳри учун тур-
ли хил вазифаларни бажарган, лой девордан қурилган 
қўрғон бўлмиш Арк Қалъаси ичида жойлашган. Бу ҳудуд 
Бухоро тарихий марказининг бир қисми бўлиб, Марка-
зий Осиёнинг ўрта аср шаҳарлари ичида энг мукаммал 
намунаси сифатида Бирлашган Миллатлар Ташкилоти-
нинг Дунё Ёдгорликлари Рўйхатидан жой олган.

Масжидга ташриф буюрувчилар турли хил тасвир-
лар, ёғоч ва ўйма нақшлар ҳамда 9-асрдан 20-асргача 
бўлган даврларга оид 60 га яқин қўлёзмалар билан та-
нишишлари мумкин.

Бухоро Давлат Архитектура Музейининг Директори 
Роберт Алмеев грант олиш учун ёзган таклифида мас-
жид безакларига зудлик билан ёрдам бериш зарурлиги 
маълум қилинган.

“18-асрда битилган девор тасвирларининг ғаройиб на-
муналари йўқолиб бормоқда. Зараркунанда ҳашаротлар 
гўзал нақшинкор ёғоч устунлар ва масжиднинг ички ва 
ташқи қопламаларига зарар етказмоқда”, деб қайд этил-
ганди таклифда. “Иқлимни тўғри назорат қилмаслик ва 
музей жиҳозларининг етишмаслиги кенг жамоатчилик-
нинг ушбу бинонинг ғаройиб қўлёзма тўпламларидан 
баҳраманд бўлишликларига тўсқинлик қилмоқда”.

МСЭЖ АҚШ Конгресси томонидан 2001 йилда 
ташкил этилган бўлиб, мамлакатларга тарихий обида-
лар, маданий ёдгорликлар ва музей тўпламларини ас-
рашда ҳамда мусиқа, рақс ва тил каби анъанавий урф-
одатларни сақлаб қолишда ёрдам беради.

МСЭЖ ўзининг энг сўнгги грантини ҳисобга олса, 
Ўзбекистондаги маданий меросни асраш лойиҳаларига 
жами 165 000 АҚШ доллари миқдорида маблағ ажрат-
ди. Бу грантларга қуйидагилар киради:

Тошкентдаги Абу Райҳон Беруний номидаги 
Шарқшунослик Институтининг қўлёзмаларини асраш 
ва уларни микрофильмларга кўчириш учун 2001 йилда 
ажратилган грант;

Самарқанд Маданият Тарихи Музейида сақланаётган 
11-асрга оид 20 дона Қуръонни яхшироқ намойиш этиш 
ва асраш учун 2002 йилда амалга оширилган лойиҳа;

Анъанавий кулолчилик сир-асрорларини ўргатиш 
мақсадида Тошкент кулолчилик устахоналарини уску-
налар билан таъминлаш учун 2004 йилда ажратилган 
грант;

Термез яқинидаги Амударё бўйида эрамиздан ол-
динги 4-асрда мавжуд бўлган Кампир-Тепа саҳро 
қўрғонидан топилган қазилмаларни асраш учун 2005 
йилдаги лойиҳага берилган ёрдам;

Самарқанд яқинида жойлашган, асосий тижо-
рат шаҳарларидан бири бўлган ва 12-асрда Мўғул 
босқинчилари даврларида бузиб ташланган Афроси-
ёб шаҳри қазилмалари ичидан топилган маданий ёд-
горликларни асраш ва яхшироқ намойиш этиш учун 
Самарқанддаги Афросиёб Музейига 2006 йилда ажра-
тилган грант;

Тошкентдаги Тамарахоним музейининг 70 дан зиёд 
мамлакат рақс кийимларини, машхур раққосанинг 
аудио-видео тасвирларини сақлаш, ҳамда музей ичида 
янги фото кўргазма залини яратиш учун 2008 йилда аж-
ратилган грант;

2009 йили тақдим этилган ушбу грант АҚШ Элчихо-
насининг Бухорода тарихий ёдгорликни қайта тиклаш 
лойиҳасига ажратган биринчи кўмагидир.

маданий меросни сақлаш гранти тарихий масжидни қайта тик-
лашда ёрдам бермоқда

Элчининг Маданий мерос жамғармасидан ажратилган тахминан 42 минг 
доллар миқдоридаги грант Бухородаги Жума масжидидаги хаттотлик 
ёзувлари ва суратларни қайта тиклаш ва сақлашга ёрдам беради.  (АҚШ 
Элчихонаси олган сурат). 

Масжид пештоқи ва ички деворлари жимжимадор безаклар ва хаттот-
лик ёзувлари билан безатилган. (АҚШ Элчихонаси олган сурат) 



Намозхонлар Атланта масжидини тўлдириб, ҳайит бай-
рамини Калифорния Диснейлендида нишонламоқдалар 

Жоржия штати Атланта шаҳридаги оқ мармар ва ишлов 
берилган ғишт ёрдамида моҳирлик ила қурилган Ал-Фаруқ 
масжиди, унинг катта ҳажмига қарамай, 20 сентябр куни Ра-
мазон охирини нишонлаб, Ийд ал-Фитр намозига жам бўлган 
намозхонлар билан тўлди. 

“4500 га яқин намозхонлар келишди. Улар тепа, пастки 
қаватларни, ҳатто зиналарни ҳам тўлдиришди,” дейди Атлан-
та масжидининг жамоатчилик билан алоқалар бўлими муди-
ри Холид Сиддиқ. Ҳайит маросимлари Атлантанинг бошқа 
ерларида ҳам ўтказилди, жумладан, кўргазмалар ўтадиган 
Шимолий Атланта Савдо Марказида одамлар кўплигидан 
ҳайит намозини уч дафъа ўқишга тўғри келди.

Атланта масжидида тўпланган намозхонлар минтақанинг 
кўп сонли, яъни ҳозирги кунда 75 000 га етган мусулмон 
аҳолиси тобора ўсиб бораётганидан далолат беради.

Маросимдан сўнг намозхонлар Атлантадаги америкалик 
мусулмонлар хилма-хиллигини намойиш этиб, миллий ва 
исломий либосларда тўпландилар. Бу оилалар 50 дан ортиқ 
мамлакатлардан, жумладан, Нигерия, Гана, Саудия Араби-
стони, Миср, Ҳиндистон, Покистон, Бангладеш, Малайзия 
ва бошқа мамлакатлардан келган. 

Кўп жиҳатдан америкалик мусулмонлар ҳам қаерда 
туғилиб ўсганларидан қатъи назар исломнинг бешта аркон-
ларидан бири бўлган рамазон ойининг ниҳоясини ва ҳайитни 
дунёнинг бошқа ерларидаги бир миллиарддан ортиқ мусул-
монлар каби нишонлайдилар. 

Камбағал-мискинларга эҳсон-садақалар бериш, ҳайит 
намозидан сўнг оилаларнинг жам бўлиши, совғалар улашиш 
ва турли хил ширин неъматлардан ташкил топган анъана-
вий таомлар истеъмол қилиш байрамнинг ажралмас қисми 
ҳисобланади.

Президент Обама ўзи ва рафиқаси Мишел номидан 
йўллаган Оқ Уй баёнотида ушбу тантанани ифодалади. 
“Ҳайит – бу 30 куну тун давом этган садоқатни нишонлаш-
дир”.

Давлат котиби Ҳиллари Родҳам Клинтон Оқ Уйда бирин-
чи маротаба ҳайит байрами унинг турмуш ўртоғи ўша давр-
даги президент Билл Клинтон томонидан 1996 йили нишон-
лаганини эслатиб ўтди.

 “Ушбу ўз-ўзини муҳосаба қилиш пайти бизга ис-
лом қадриятларини, яъни хайр-эҳсон, жамоатчилик руҳи, 
ҳамкорлик ва раҳмдилликни эслатади, бинобарин бу 
қадриятларни биз америкаликлар сифатида ҳам юксак дара-

жада эъзозлаймиз ва улар Америка маданиятига салмоқли 
ҳисса қўшган қадриятлардир”, деди Давлат котиби Клинтон.

Ҳайитнинг расм-русмлари оила, масжид ва мамлакатнинг 
вилоятларига кўра фарқ қилиши мумкин. Детройтдаги Аме-
рика мусулмонлари жамияти Қуръонни ўрганиш институти 
раиси Мустафо Толба охирги 10 йилликда ҳайит байрамини 
нишонлашда иккита катта ўзгаришни кўрди. Биринчиси – 
мисрлик, покистонлик ёки яманлик якка этник гуруҳ аъзола-
ридан ташкил топган масжидлар камайган. “Бугунги кунда 
турли муҳитда ўсган инсонлар қоришмаси кўпайган, бунинг 
маъноси шуки, биз бир миллат америкаликмиз,” деди у. 

Иккинчи ўзгариш эса рамазон охирини белгилаб берувчи 
янги ойнинг қачон кўриниши ҳақидаги дастлабки баҳсларга 
деярли барҳам берган астрономияни яхшироқ билишлик 
ҳолидир.

Тобанинг етти нафар фарзанд ва битта неварадан таркиб 
топган оиласи ҳайит байрамида Америка миллий таоми пиц-
ца билан бирга миллий араб таомларини улашадилар.

Салам Ал-Мараяти ва унинг оиласи Лос-Анжелесда 
яшаб, бироз янгироқ тадбирдан унумли фойдалана олади-
лар. Масалан: Диснейленд, Нотс Берри Фарм, Межик Маун-
тин ёки Юниверсал Студиоз Ҳолливуд ва бошқа ҳудуднинг 
машҳур кўнгилочар паркларидан бирида ҳайит байрамини 
нишонлаш каби.

Жамоат ишлари бўйича Ислом кенгашининг бош раи-
си Мараяти Америкада рамазон рўзасини тутишлик бошқа  
мамлакатларга нисбатан мушкулроқ иш бўлиши мумкинли-
гини айтди. Унинг таъкидлашича, мусулмон диёрларда рама-
зон ойида ҳаёт батамом ўзгариб, кундузи иш тартиби секин-
лашиб, кечга томон фаоллашади.

“Лекин, Америкада иш тартибида ва жамиятда деярли 
ўзгариш бўлмайди,” деди Мараяти. Унинг 15 ёшли ўғли фут-
бол ўйнаш вақтида муаммога, айниқса чанқаш муаммосига 
дуч келади. 

“Бир ҳаракат қилиб кўргин, дунёда ўйиндан муҳимроқ 
нарсалар ҳам бор деб айтдим,” деди Мараяти. Унинг ўғли 
рамазон ойидан муваффақиятли чиқди. Бош мураббий 
“рўзадор ўйинчининг ўйини қандай бўларкин” деган хаво-
тирда эди, аммо ёрдамчи мураббий унинг ўғлига “сен учун 
бу хайрлидир,” деди холос.

АҚШнинг дўконларида ҳайит совғалари ҳали одатий тус 
олмаган, лекин Мериленд штати, Колумбия шаҳрида жой-
лашган Online-Islamic-Store.com каби чакана савдо билан 
шуғулланувчи дўкон ҳайит совғаларининг турли навларини 
сотмоқда. Улар откриткалар, ҳадя тўпламлари, суратли ки-
тоблар, дисклар ва узунлиги 24 сантиметр бўлган қоғоздан 
ясалган “ҳайит муборак масжиди”ни ўз ичига олади.

Ҳайит байрамининг АҚШда тобора сезиларли равишда 
нишонланишининг яна бир аломати шуки, бу байрам ҳаддан 
зиёд тижорий манбага айланиб бормоқда, деган шикоятлар-
дир. Худди шундай шикоятлар Рождество байрами хусусида 
ҳам қилинган.

Жамоат ишлари бўйича Ислом кенгашининг бош раиси 
Мараяти бу борада  унча ташвиш билдирмайди, чунки ҳайит 
байрами рамазон ойининг қаттиқ тартиб-интизомидан кей-
ин бўлиб ўтади. У Рамазоннинг бошида ўзининг фэйсбук 
(Facebook) саҳифасига ҳазиломуз ёзув – “ҳайитгача харид 
қилиш учун фақат яна 33 кун қолди” деб ёзиб қўйган эди.

Америкалик мусулмонлар эски ва янги урф одатлар билан ҳайит 
байрамларини нишонламоқдалар

Атланта шаҳридаги Ал-Фаруқ масжиди фотосурати



Нью Мексико заковат доирасини кенгайтириш учун зиё-
рат қилишга арзигулик жойдир. Штатнинг ноёб жуғрофий 
жойлашуви Перм даврига оид Карлсбад ғорларидан тортиб 
оппоқ қумтепаларгача, штатнинг шимолий қисмидаги ба-
ланд тоғларгача чўзилган. Нью Мексикодаги икки миллий 
лабораторияда илғор илм-фан тадқиқотлари, бир неча об-
серваториялар, Америка фазо порти, Улкан антенналар ти-
зими ва бошқа диққатга сазовор жойлар мавжуд. Штатнинг 
ҳар бурчагида тарих нафасини сезишингиз мумкин. У ерда 
деярли ҳар бир заковот эгасининг қизиқишини ўйғотувчи 
жойлар бор: фуқаролар урушининг жанггоҳлари, археоло-
гик қазилмалар ва музейлар шулар жумласидандир. Бокира 
табиат қўйнида эса зиёратчилар бизни ўраб турган атроф-
муҳит ҳақида кўпроқ билимга эга бўладилар. Нью Мексико, 
Мафтункор Ўлка, атрофимиздаги оламни англаш учун айни 
манзилдир. 

Нью Мексико штатининг аҳолиси қарийб 1.8 миллион 
киши бўлиб, 195 693 км2 майдонни эгаллайди. Майдони 
бўйича штатлар орасида бешинчи ўринда турувчи Нью Мек-
сиконинг аҳолиси асосан испан, инглиз ва туб америкалик 
халқлар ва маданиятларнинг қоришмасидан ташкил топган 
бўлиб, бошқа миллатлар ва жамоалар ҳам булар ичига уйғун 
тарзда интеграциялашгандир. Туб америкаликлар штат 
бўйлаб тўрт асосий резервациялар ва ўн тўққизта Пуэбло 
(ҳиндулар қишлоғи) жамоаларида яшайдилар, бутун штат 
аҳолисининг деярли 30 фоизи эса унинг энг катта шаҳри Ал-
букерке ва пойтахти Санта Фе шаҳрида истиқомат қилади. 

НЬЮ МЕКСИКО МАДАНИЯТИ

Нью Мексико маъруф ва машҳурлар юртидир. Бошқа ҳеч 
бир штат унинг жуғрофий ёки маданий ҳилма-хиллигига 
ёки тарихий бойлигига тенглаша олмайди. Штат туб аме-
рикалик овчилар, деҳқонлар ва чўпонлар, испан сайёҳлари, 
миссионерлари ва муҳожирлари, янки савдогарлари, жа-
нуб муҳожирлари, озод этилган қора танли америкали-
клар, ирландиялик темир йўл қурувчилари, италиялик тош 
йўнувчилар, япон фермерлари, яҳудий ва ливанлик сав-
догарлар, Шарқий Европалик кон қазувчилар, ковбойлар, 
аскарлар, санъаткорлар, олимлар ҳамда штатнинг асрлар 
оша ривожланиб келган тарих китобига ўз ҳиссаларини 
қўшган бошқа гуруҳлар учун ватан бўлиб келмоқда. 

Нью Мексико маданиятларининг барчасида санъат сари 
интилиш ва ютуқларга бой анъаналар мужассам бўлиб, улар-
нинг ҳар бири тақдим штат тараққиёти учун ўз ҳиссасини 
қўшган, жумладан, операдан тортиб фламенкогача, анъана-
вий тасвирий санъатдан тортиб диний мазмундаги тасвирга-
ча, классик мусиқадан тортиб мариачигача, дель канто (del 
canto) қўшиқ айтиш, балет ва ритуал рақслари, ноғора чалиш, 
керамика ва жануби-ғарбий заргарлик шулар қаторидадир. 
Мазкур санъат ифодаларининг барчаси ва кўплаб бошқа 
турлари Нью Мексикода давом этиб келмоқда, доимий ра-
вишда бир-бири билан мулоқотга киришади ва ҳар бир Нью 
Мексиколик ҳақли бўлган бой маданий қоришмани қайта-
қайта бойитади. 

Нью Мексико асл 
Америкадир. Археоло-
глар фикрича, Америка 
ҳиндулари илк бор Нью 
Мексикога 12 000дан 30 
000 йил муқаддам Сибир-
дан Беринг денгизи орқали 
келганлар. Асрлар давоми-
да ушбу кўчманчи ҳинду 
авлодлари ҳаёт кечириб, 
жанубий-ғарб бўйлаб ов 
қилганлар ва озуқаларини 
топганлар. Тахминан 1500 
йил илгари эса мазкур 
аждодлар гуруҳларидан 
баъзилари (бугунги 
кунда уларни Анасази 
ҳиндулари деб атайди-
лар) агромаданият билан 
шуғуллана бошлайдилар 
ҳамда доимий ўтроқ жой-
лар ёки қишлоқларга асос 
соладилар. Анасазилар 
хонакилаштирган ёввойи 
ўсимликлар ҳозирги за-
монда жуда катта маданий 
ва иқтисодий аҳамиятга эга бўлиб, улар сарасига жўхори, 
ловия, қовоқ ва чили қалампири киради. Нью Мексико ва 
жануби-шарқнинг ажойиб ва ноёб таомлари ҳамда уларнинг 
қишлоқ хўжалиги анъаналари кўп жиҳатдан асли Анасази-
ларнинг агромаданий саъй-ҳаракатларига бориб тақалади. 

Навахо ва Апачиларнинг аждодлари каби бошқа жамоа-
лар эса ўз кўчманчи ҳаёт тарзларини ва овларини давом эт-
тирдилар. Айрим Нью Мексиколик қабилалар учун бу каби 
ҳаёт тарзи 19-асргача давом этди. Кейинчалик, кўплари 
кўчманчи чорвадорларга айландилар. Бугунги кунда чорва-
чилик ушбу туб америкаликлар ва Нью Мексико учун асо-
сий иқтисодий фаолият бўлиб қолмоқда. 

НЬЮ МЕКСИКО ЭНГ ЙИРИК ТОМОШАГОҲЛАРИ

лос Аламос (Los Alamos) миллий лабораторияси

Лос Аламос Миллий лабораторияси мамлакатнинг энг 
муҳим ва мураккаб муаммоларини ҳал этиш учун илмий ва 

НЬЮ меКСиКо ШтАти - 
мАФтУНКоР ЎлКА

Нью-Мексико штати Альбукерке 
шаҳрилик Дайн-Тах Навахо раққоси 
Нью-Мексико штатидаги Галлап 
шаҳри марказидаги 85-Йиллик ҳинду 
қабилалараро анъанавий рақслар паради 
пайтида рақс тушмоқда. (© Ассошией-
тед Пресс суратлари). 

Нью-Мексико штати Санта-Фе шаҳридаги Музей тепалигида 
ўтказилаётган “Санта-Фе халқаро халқ санъати бозори”даги капаси-
да ўтирган никарагуалик кулол Ангела Муньоз сопол қўғирчоқни бир 
кўнгиллига бермоқда.  (© Aссошиейтед Пресс фотосуратлари) 



техникавий ечимларни тақдим этувчи биринчи даражадаги 
миллий хавфсизлик тадқиқот институтидир. Унинг бирин-
чи навбатдаги масъулияти давлат ядровий салоҳиятининг 
хавфсизлиги, дахлсизлиги ва ишончлилигини кафолатлаш-
дан иборат. Лабораториянинг асосий, миллий хавфсизлик-
ни қўллаб-қувватлаш вазифасига қўшимча равишда, у ерда 
биологик фанлар, кимё, компьютер фанлари, экология, мод-
далар ҳақида билимлар ҳамда физика каби йўналишларда 
ҳам ишлар олиб борилади. 

Дар-ул-ислам масжиди

Ислом масжиди ўзининг испан тахти эътиқодига 
содиқлиги билан машҳур бўлган минтақада ғаройиб ибодат 
жойи бўлиб кўриниши мумкин. Аммо, агар Рио Чама во-
дийсининг тепаликлари орасида яширинган Дар-ул-Ислам 
масжидини зиёрат этсангиз, тепасида нафис гумбаз мавжуд 
бўлган ҳайратга солувчи пахса бинони кўрасизки, у тепа-
ликлардаги тақир атроф-муҳит учун жуда мос тушгандай 
кўринади. 

1981 йилда мисрлик таниқли меъмор Ҳассан Фатҳи 
томонидан шимолий ва ғарбий Африка масжидлари каби 
қурилган Дар-ул-Ислам масжиди аслида Шимолий Амери-
ка мусулмонлари учун мактаблар ва турар жойлар маркази 
бўлиши режа қилинган эди. Бундай мини шаҳарча ҳозир 
йўқ, бироқ масжид исломни яхшироқ англашни  тарғиб 
этиш учун таълим муассасалари билан ҳамкорликда қатор 
дастурларни ишлаб чиқди. У ерда ташкил этиладиган учра-
шувлар, ўқув гуруҳлари ва семинарлар мусулмон ва ному-
сулмонларга биргаликда таълим олиш имкониятини беради. 
Гарчи ушбу дарсларда иштирок этмасангиз-да, бинонинг 
меъморий шакли ва мафтункор кўриниши зиёрат учун ар-
зигулик сабабдир.

Санта Фе Халқаро халқ санъати бозори

Санта Фе Халқаро халқ санъати бозори турли миллат-
ларнинг асл ва сифатли халқ санъати намойиш этиладиган 
АҚШдаги энг йирик маскан ҳамда халқ санъаткорларининг 

маданий ва иқтисодий бардавомлиги борасидаги асосий 
халқаро тадбирдир. Ҳар йили, июль ойида 45 дан ортиқ 
мамлакатдан (Ўзбекистон улар қаторида!) 120 дан ортиқ 
сараланган халқ санъаткорлари тарихий Санта Фе шаҳрига 
ташриф буюрадилар, бу ерда минглаб маҳаллий ва ҳорижий 
меҳмонлар жаҳоннинг ранг-баранг маданиятлари тақдим 
этувчи халқ санъати намуналаридан завқланиш ва сотиб 
олиш учун йиғиладилар. Бозордаги савдолар санъаткор-
лар ва уларнинг оилалари учун бевосита фойда келтириб, 
дунё бўйлаб жамоаларни қўллаб-қувватлашга ёрдам бера-
ди. Батафсил маълумотни http://www.folkartmarket.org веб-
сайтидан олиш мумкин.

Манбалар: http://www.newmexico.gov;
  http://www.newmexico.org;
  http://www.census.gov;
  http://www.50states.com. 

АСоСий мАълУмотлАР

Қисқача номи: NM

Пойтахт шаҳри: Санта Фе (Santa Fe)

Губернатори: Билл Ричардсон (Bill Richardson)

Штатга асос солинган сана: 1912 йил 6 январь (47-чи)

Аҳолиси: 1984356 нафар, 36-ўринда

майдони: 314939 кв км, 5-ўринда

Штат номининг келиб чиқиши: Рио Гранде дарёсининг 
шимолида жойлашган ерларнинг испанча номи.

Энг йирик шаҳарлари: Албукерке, Лас Крусес, Санта Фе, 
Рио Ранчо, Розвелл, Фармингтон , Аламогордо, Кловис.

Асосий саноати: электр ускуналар, нефть ва кўмир 
маҳсулотлари, озиқ-овқат ишлаб чиқариш, ноширлик ва 
босмахоналар, тош, шиша ва сопол маҳсулотлари, туризм. 

U.S. Map, courtesy of U.S. Census Bureau.

Нью-Мексико штати Абукю маскани Дорул-ислом яқинидаги масжид 
гумбази.  Абукю яқинидаги масжид Дорул-исломнинг бир қисми бўлиб, 
мазкур ташкилотнинг икки вазифаси мавжуд:  номусулмонларга ислом 
дини ҳақида таълим бериш ҳамда мусулмонларни жипслаштириш.  
Ташкил этилганига 20 йилдан ошган Дорул-ислом Абукюда Шимо-
лий Африка услубидаги масжид ва мадраса комплекси қуриб, ўз олди-
га Америкада ислом дини тарғиботи учун намунавий қишлоқ яратиш 
мақсадини қўйган (© Ассошиэйтед Пресс суратлари) 



АҚШ Давлат котибининг Жанубий ва Марказий Осиё маса-
лалари бўйича ёрдамчиси жаноб Роберт Блейк билан таниш-
тиришга ижозат бергайсиз.

Котиб ёрдамчиси Блейк: Хайрли тонг! Тошкентга таш-
риф буюриш мен учун мамнуният бахш этади. Ўзбекистонда 
менга кўрсатилаётган меҳмондорчиликни ниҳоятда 
қадрлайман. Бу Давлат котибининг Жанубий ва Марказий 
Осиё масалалари бўйича ёрдамчиси сифатида гўзал мамла-
катингизга қилаётган биринчи ташрифимдир.

Мен Президент Ислом Каримов жаноби олийлари, 
Ташқи ишлар вазири Норов ва ҳукуматнинг бошқа му-
лозимлари билан учрашиш имконига эга бўлганимдан 
ниҳоятда хурсандман. Шунингдек, мен қонунчилик пала-
таси бошлиғи ҳамда Сенат раиси билан ҳам учрашишга 
муваффақ бўлдим. Менинг ташрифим Президент Обама ва 
Давлат котиби Клинтоннинг Қўшма Штатлар ва Ўзбекистон 
ўртасидаги алоқаларни мустаҳкамлашга қаратилган саъй-
ҳаракатларининг инъикосидир. Биз буни умумий манфаат-
лар ва ўзаро ҳурмат асосида амалга оширишни истаймиз.

Мен Ўзбекистоннинг Афғонистондаги халқаро фао-
лиятни қўллаб-қувватлаётгани учун Президент Каримов-
га Американинг самимий миннатдорчилигини етказдим. 
Қўшма Штатлар ва Ўзбекистон Афғонистондаги тинчлик ва 
барқарорлик борасида умумий манфаатга эга. Шу билан бир-
га мен Президент Каримовнинг Афғонистон ва минтақадаги 
тараққиёт бўйича билдирган фикр ва маслаҳатларини 
юқори баҳолайман. Биз АҚШ ва Ўзбекистоннинг хилма-хил 
соҳаларда йўлга қўйиши мумкин бўлган масалалар хусуси-

да суҳбатлашдик. Бу соҳалар савдо ва ривожланиш, чегара 
хавфсизлиги, гиёҳванд моддаларга қарши кураш, фуқаролик 
жамиятини ривожлантириш ва шахсий ҳуқуқларни ўз ичига 
олди.

Келгусидаги мулоқотга замин яратиш учун биз келиш-
мовчиликларни ўзаро ҳурмат асосида бартараф этишда 
аниқ мақсадлар қўйишга имкон берувчи кенг кўламли ва 
структурали механизм ишлаб чиқиш масаласини муҳокама 
қилдик. Мен Президент Каримовга ушбу мулоқотнинг 
муваффақиятли давом этиши тарафдори эканимни билдир-
дим. Мен унга Қўшма Штатлар ва Ўзбекистон иккитомон-
лама муносабатларимизнинг устувор йўналишлари бўйича 

илгари силжиши мумкинлигини айтдим.
Сўзимнинг охирида Элчи Норланд ва унинг 

Ўзбекистондаги ажойиб жамоасига ушбу ташрифни ташкил 
этгани ҳамда Қўшма Штатларни Ўзбекистонда намойиш 
этиш бўйича олиб бораётган фаолияти учун миннатдорлик 
изҳор қилмоқчиман. Яна бир бор барчаларингизга келга-
нингиз учун катта раҳмат айтаман. Энди эса бир неча савол-
ларингизга жавоб беришга тайёрман.

Атиф Ала (“Жиҳан” турк ахборот агентлиги): Маъ-
лумингизким, Цюрихда Арманистон ва Туркия ўртасида та-
рихий келишув имзоланди. Ушбу келишувнинг аҳамиятини, 
хусусан ушбу минтақадаги аҳамиятини нимада деб била-
сиз?

Котиб ёрдамчиси Блейк: Саволингиз учун катта раҳмат. 
Давлат котиби Клинтон ана шу тарихий келишувнинг имзо-
ланишига гувоҳ бўлганидан жуда хурсанд бўлди. Биз кели-

шувни имзолаган томонларни муборакбод этамиз ва ишо-
намизки, у муносабатларнинг ижобий ривожланишида ўз 
аксини топади.

Абдумалик Бобоев (“Америка овози” ўзбек хизмати): 
Сиз Ўзбекистон Президенти билан учрашувда Афғонистон 
масаласи хусусида суҳбатлашганингизни айтдингиз. Бу бо-
рада келгусида Ўзбекистонда имзоланиши кўзда тутилган 
қандайдир келишувлар ҳақида гап бордими? Иккинчи саво-
лим: сиз фуқаролик жамияти вакиллари билан ҳам учрашиб-
сиз, бундай учрашувларда қандай мавзуларда гап борди?

Котиб ёрдамчиси Блейк: Афғонистонга оид саволга жа-
воб берадиган бўлсам, биз асосан амалга оширилаётган жо-
рий ҳамкорлик хусусида гаплашдик. Мен Ўзбекистоннинг 
Афғонистондаги барқарорликка нафақат ноҳарбий юкларни 
олиб ўтиш орқали, балки Афғонистон учун электр энер-
гияси таъминоти ва реконструкция орқали ҳам қўшаётган 
ҳиссасини юқори баҳолашимизни айтиб ўтдим. Биз 
Афғонистон борасида ҳам, бошқа масалалар хусусида ҳам 
ҳеч қандай келишув имзолаганимиз йўқ.

Дарҳақиқат, мен ташрифим давомида фуқаролик жамия-
ти вакиллари билан ҳам учрашдим. Бу ўзимиз алоқа ўрнатган 
барча мамлакатлардаги мулоқотларимизнинг муҳим бир 
қисмидир. Мен улар билан бўлган суҳбатдан қониқиш ҳосил 
қилдим. Ўзбекистон ҳукуматидаги дўстларимиз ҳам бу улар 
учун муҳим устувор йўналиш эканига бизни ишонтириш-
ди.

Абдураҳмон ташанов («ҳаракат» вебсайти): Мен 
фуқаролик жамияти вакиллари билан учрашувингиз 

АҚШ Давлат Котиби ўринбосари Роберт Блэйк ва Ўзбекистон Прези-
денти Ислом Каримов Оқсаройда учрашишди. (АҚШ Элчихонаси олган 
сурат)

АҚШ Давлат Котиби ўринбосари Роберт Блэйк (ўнгда) ва  Элчи Ричард 
Норланд Оқсаройда Ўзбекистон Президенти Ислом Каримов билан 
учрашув пайтида. (АҚШ Элчихонаси олган сурат). 

Р. БлейК тАШРиФи, боши 1-бетда

тўғрисидаги саволга қайтмоқчи эдим – марҳамат қилиб унда 
муҳокама қилинган мавзуларни айтиб ўтсангиз. Иккинчи 
саволим эса қуйидагича: Европа Иттифоқи ва Ўзбекистон 
муносабатларида инсон ҳуқуқлари билан боғлиқ масала-
лар бор эди, аммо Ўзбекистон ташқи ишлар вазири инсон 
ҳуқуқлари Ўзбекистоннинг ички масаласи эканини таъкид-
лади. Мабодо Қўшма Штатлар билан мулоқотда Ўзбекистон 
инсон ҳуқуқлари ва демократия Ўзбекистонинг ички маса-
ласи эканини айтса, сиз бунга қандай қараган бўлардингиз?

Котиб ёрдамчиси Блейк: Бу жуда кўп савол. Бирин-
чидан, фуқаролик жамияти вакиллари билан учрашувим 
ҳақида тўхталадиган бўлсам, мен буни сир тутишни мақбул 
кўрардим, чунки биз ҳукумат билан мулоқотларимизнинг 
махфийлик принципини ҳурмат қиламиз. Инсон ҳуқуқлари 
масаласига келсак, Қўшма Штатлар ва Ўзбекистон муноса-
батларимизнинг устувор йўналишларини муҳокама қилиш 
мақсадида йиллик иккитомонлама маслаҳат йиғини ташкил 
этишни кўзламоқда. Мен Қўшма Штатлар ҳукуматининг 
Ўзбекистон юқори доира вакилларини ана шундай маслаҳат 
йиғинларини ўтказиш учун ўзлари белгилаган пайтда Қўшма 
Штатларга юбориш тўғрисида таклифини Ўзбекистон 
ҳукуматига етказдим. Баёнотимда таъкидлаганимдек, мен 
иккитомонлама муносабатларнинг устувор масалаларини 
ҳал қилишда ижобий натижаларга эришишмизга ишона-
ман. 

Сид Янишев (мустақил журналист): Сиз Ўзбекистон 
Президенти билан учрашувда кўпгина мамлакатлар билан 
савдо муносабатлари хусусида гаплашганингизни айтиб 
ўтдингиз. Аммо, маълумки, Қўшма Штатлар меҳнат вазир-
лиги Қўшма Штатлардаги тўқимачилик компанияларига 
болалар меҳнатидан фойдаланилгани учун ўзбек пахтаси-
ни бойкот қилишга чақирди. Сиз буни қандай шарҳлаган 
бўлардингиз?

Котиб ёрдамчиси Блейк: Савдо ва тараққиёт бораси-
да айтишим мумкинки, биз Ўзбекистонда Америка компа-
ниялари йирик савдо-сотиқ ва сармоя ишларини юритиши 
учун зарур бўлган баъзи имкониятлар мавжуд деб ўйлаймиз. 
Ўзбекистонда йирик бозор, яхши маълумотли аҳоли ҳамда 
Америка компаниялари минтақанинг бошқа ҳудудларига 
экспорт қилишлари учун имконият мавжуд. Шунинг учун 
ҳам “General Motors” каби компаниялар бу ерда фаолият 
олиб бора бошлади ва келгусида ҳам биз Америка компани-
яларининг бу ердаги имкониятлардан кўпроқ фойдаланиш-
лари учун ҳаракат қиламиз. 

Бола меҳнатидан фойдаланиш ва пахта ҳақидаги саво-
лингизга келсак, айтишим мумкинки, Ўзбекистон Халқаро 
Меҳнат Ташкилоти билан иккита жуда муҳим шартномани 
имзолаган, шунингдек у бу борада махсус қарор ва мил-
лий фаолият режасини қабул қилган, эндиликда ана шу 
қабул қилинган қарорларни амалга ошириш муҳимдир, деб 
ўйлайман. Яна битта ёки иккита саволингизга жавоб бери-
шим мумкин.

Раҳимжон Султонов (“Россия овози” радиоси): 
Ўзбекистоннинг Афғонистондаги барқарорлик ва тин-
члик учун олиб бораётган саъй-ҳаракатларини юқори 
баҳолаганингиз жуда яхши. Аммо Афғонистоннинг бошқа 
қўшнилари ҳам бор. Россия ва Хитойнинг Афғонистондаги 
вазиятни яхшилашдаги ролини қандай баҳолайсиз?

Котиб ёрдамчиси Блейк: Биз бу борада Россиянинг 
ролини жуда юқори баҳолаймиз. Маълумингизким, Прези-
дент Обама ва Президент Медведев шу йил бир саммитда 
учрашиб, Россиянинг бу ишда кўпроқ ҳисса қўшишни ис-

ташини ҳамда келгусида ҳарбий юкларни Россия ҳудудидан 
ўтказиш борасидаги махсус келишувни эълон қилди.  Давлат 
котиби Клинтон ҳам куни кеча ташқи ишлар вазири Лавров 
билан кўришиб, шу масалада маслаҳатлашди. Яна бир бор 
айтмоқчиманки, АҚШ ва Россия Афғонистон борасида ўзаро 
манфаатларга эга ва Афғонистонда барқарорлик ўрнатишда 
ёрдам бериш учун ҳамкорлик қилишига ишонаман. 

Сергей ежков («Узметроном» веб-сайти): Жа-
ноб Блейк, Ўзбекистон Президенти Бухарестдаги учра-
шув чоғида Афғонистондаги барқарорлик билан боғлиқ 
“6+3” гуруҳини тузиш ташаббуси билан чиққанди. АҚШ 
ҳукуматининг ушбу ташаббусга муносабати қандай? Бу та-
клиф амалга ошириляптими? 

Котиб ёрдамчиси Блейк: АҚШ ва халқаро ҳамжамият 
ҳозир эътиборни сайлов ва бу сайлов тўғрисида сайлов ши-
коят комиссиясининг муҳокамаларини билишга қаратган. 
Президент Каримов бизга Афғонистондаги вазият хусу-
сида жуда қимматли маслаҳат берди, мен унга яқин орада 
Афғонистон ва Покистон масалалари бўйича вакил саналган 
Элчи Холбрук Ўзбекистон ҳукумати билан бу борада батаф-
сил мубоҳасага киришиш учун Ўзбекистонга ташриф бую-
ришини айтдим. 

Барчаларингизга катта раҳмат.

РоБеРт о. БлейК 

АҚШ Давлат ко-
тибининг Жанубий ва 
Марказий Осиё масала-
лари бўйича ёрдамчиси 

Ушбу лавозимда 
фаолият юритиш дав-
ри: 2009 йил 26 майи-
дан ҳозиргача

Роберт Блейк Ташқи 
ишлар маҳкамасининг 
дипломатидир. 

Элчи Блейк Ташқи 
ишлар маҳкамасига 
1985 йили кирган. У Американинг Тунис, Жазоир, 
Нигерия ва Миср элчихоналарида хизмат қилган. У 
пойтахт Вашингтонда, Давлат департаментида бир 
қатор лавозимларда фаолият юритган, жумладан, 
Туркия масалалари бўйича бошқармада етакчи му-
лозим, Давлат котибининг сиёсий масалалар бўйича 
ўринбосари ижроий ёрдамчиси ва ижроий ёрдамчи 
муовини бўлган. Элчи Блейк 2003-2006 йилларда 
Нью Делидаги (Ҳиндистон) АҚШ дипломатик мис-
сиясида Миссия раҳбарининг ўринбосари, 2006-2009 
йил ўрталарига қадар эса АҚШнинг Шри Ланка ва 
Мальдивдаги элчиси ва 2009 йилнинг май ойидан то 
ҳозиргача Давлат котибининг Жанубий ва Марказий 
Осиё масалалари бўйича ёрдамчиси сифатида фаоли-
ят юритиб келмоқда. 

Жаноб Блейк 1980 йили Ҳарвард университети-
ни битириб, бакалавр унвонини олган. 1984 йили эса 
Жон Ҳопкинс номли Илғор Халқаро Тадқиқотлар 
институтини тамомлагач, Халқаро алоқалар бўйича 
магистр унвонини олган. 

14 сентябрь куни Олмати шаҳрида АҚШ Халқаро 
Тараққиёт Агентлиги (USAID) молиялаштирган ОИТСга 
қарши курашга қаратилган беш йиллик лойиҳа бўлмиш 
«ПОТЕНЦИАЛ» якунларига бағишланган якуний конфе-
ренция бўлиб ўтди. 

Конференция ишида Қозоғистон, Қирғизистон, Тожи-
кистон, Туркманистон ва Ўзбекистон давлат ва нодавлат 
ташкилотлари, шунингдек, халқаро ташкилотлар вакилла-
ри иштирок этдилар ва 2004-2009 йиллар давомида USAID 
маблағи билан таъминлаган “Потенциал” лойиҳаси натижа-
ларини муҳокама қилдилар. 

Лойиҳа ОИВ ва ОИТС тарқалишининг олдини олишга 
қаратилган кенг қамровли чоралар кўришда  маҳаллий таш-
килотларни услубий жиҳатдан қўллаб-қувватлади ҳамда 
уларнинг ҳар томонлама чуқур асосланган ОИВ ва ОИТСни 

назорат қилиш дастурларини бошқарувчи муассасалари ва 
уларниниг тармоғи ривожланишига ҳисса қўшди. 

 Марказий Осиёнинг ҳар бир мамлакатида, эксперт-
ларнинг фикрига кўра, инъекцион усулда наркотик модда-
лар истеъмоли орқали ОИВ ва ОИТС тарқалиши анчагина 
ошганига қарамасдан, ОИВ ва ОИТС тарқалишининг олди-
ни олишда режалаштириш ва мувофиқлаштиришни кучай-
тириш «ПОТЕНЦИАЛ» лойиҳасининг асосий натижалари-
дан бири бўлди.

Лойиҳа кўмаги билан ушбу соҳадаги чора-тадбирларни 
кузатиш ва баҳолаш бўйича Миллий дастур ва режалар 
ишлаб чиқилиб, ҳаётга тадбиқ этилди. Шунингдек, ОИВ 
борасида иш олиб бориш тўғрисида ахборот йиғиш ва ал-
машиш тизими ишлаб чиқилди ва жамоалар ва ноҳукумат 
соҳа вакиллари орасида мувофиқлаштириш яхшиланди. 
Бундан ташқари, лойиҳа доирасидаги саъй-ҳаракатлар ту-
файли аҳолининг қалтис гуруҳлари орасидаги профилакти-
ка дастурлари ОИТСга қарши курашиш бўйича стратегик 
миллий дастурларнинг асосий вазифаларидан бири, деб тан 
олинди. 

«ПОТЕНЦИАЛ» лойиҳаси доирасида минтақадаги 318 
ОИТС хизмати ташкилотлари ходимларига  малака оши-
риш имконияти берилди. Натижада мазкур ташкилотлар 
ОИВ олдини олиш борасида 39та мукаммал лойиҳалар 
ишлаб чиқди ва ушбу лойиҳаларни молиялаштириш учун 
1,8 миллион АҚШ доллари жалб этди. Лойиҳанинг қўллаб-
қувватлаши сабабли ҳозир ҳам ёшлар орасида ОИВни олди-
ни олишга қаратилган тўртта  ёшлар маркази муваффақият 
билан ишлаб турибди, ҳозирда уларнинг хизматидан 300 

мингга яқин ёшлар фойдаландилар. Шунингдек, лойиҳа 
ОИВ билан яшаётган кишиларнинг минтақавий тармоғини 
яратишда кўмаклашди.

 «ПОТЕНЦИАЛ» лойиҳасининг кўпгина ишлари ОИТС 
билан яшаётган инсонларга тиббий хизматни яхшилаш-
га қаратилди. Қозоғистон, Қирғизистон, Тожикистон ва 
Ўзбекистонда лойиҳада силга ва ОИТСга қарши хизмат-
ларни бирлаштириш моделлари ишлаб чиқиб, ҳаётга тадбиқ 
этилди.450 нафар тиббий ходим ОИТС ва сил инфекция-
си билан зарарланган кишиларни даволаш бўйича малака 
оширди, тиббий муассасаларнинг 191 нафар раҳбари сил/
ОИВ борасида мувофиқлаштириш ва кузатиш бўйича би-
лимларини оширди, 7500 нафар бемор эса тажрибавий мо-
деллар доирасида хизматлардан фойдаланди.  ОИВ/силни 
бошқариш масалалари магистратура таълим дастурига ки-
ритилди.

 Қирғизистоннинг Ўш вилоятида ОИВга маслаҳат ва 
тестларни такомиллаштириш модели ишлаб чиқилиб, 
тадбиқ этилди.  Ушбу моделдан 1200 киши фойдаланди. 
Қозоғистоннинг Темиртоу шаҳрида ОИВнинг олдини олиш 
ва уни даволашни тиббий-санитария ёрдамининг бирламчи 
бўғини (БТСЁ)га ОИВнинг олдини олиш ва даволашни ин-
теграция қилиш мақсадида антиретровирус терапия (АРВТ)
ни интеграция этиш модели ишлаб чиқилиб, тадбиқ этилди.  
Ўзбекистон, Тожикистон ва Турманистоннинг БТСЁ му-
тахассислари аҳолини ОИВ инфекциясининг тарқалиш ва 
олдини олиш йўллари тўғрисида хабардор қилиш масаласи, 
вирус билан яшаётган шахсларнинг иснод тамғаси ва камси-
тилишини камайтириш бўйича малакаларини оширдилар. 

 «Марказий Осиёдаги барча беш мамлакатнинг давлат 
мутасаддилари, фуқаролик жамияти ва халқаро ташкилотлар 
вакиллари “Потенциал» лойиҳасининг юқоридаги ва бошқа 
ютуқларини кўриб чиқдилар ва бу ютуқларни минтақадаги 
келажакда амалга ошириладиган ОИВни олдини олиш фао-
лиятларига киритиш масаласини муҳокама қилдилар. 

* * *
 USAID томонидан молиялаштирилган «ПОТЕНЦИ-

АЛ» лойиҳаси Жон Сноу корпорацияси институти (JSI) то-
монидан амалга оширилди.  Қўшимча ахборот учун  www.
capacityproject.info сайтига киринг.

USAIDнинг марказий осиёда оитСга қарши курашиш 
лойиҳаси ўз ишини сарҳисоб қилди

Суратларда ЮСАИД молиялаштирган ОИВ/ОИТС лойиҳаси 
қатнашчилари Қозоғистоннинг Олма-Ота шаҳридаги минтақавий анжу-
манда ўз ютуқларини муҳокама қилишмоқда. (АҚШ Элчихонаси олган 
сурат). 

29 сентябрда АҚШ Халқаро Тараққиёт Агентлиги  
(USAID) ва Project HOPE Тошкент шаҳрининг «Рой-
тахт» бизнес марказида Ўзбекистондаги 5 йиллик 
Силга қарши курашиш дастури эришган натижаларни 
тақдимот қилиш мақсадида якуний  йиғилиш ўтказди.

Йиғилишда Ўзбекистон Республикаси Соғлиқни 
Сақлаш Вазирлиги, АҚШ Халқаро Тараққиёт Агент-
лиги  (USAID), Республика ихтисослаштирилган фти-
зиатрия ва пульмонология  илмий-амалий текшириш 
маркази, Республика  DOTS маркази, ОИТВ, Сил ва 
малярияга қарши курашиш глобал жамғармаси гранти-
ни (“Сил” компоненти) амалга ошириш бюроси, Жаҳон 
Соғлиқни Сақлаш ташкилоти ва Силга қарши курашиш 
бўйича фаолият олиб бораётган бошқа ўзбек ва халқаро 
ташкилотлар вакиллари иштирок этди.

Дастур 2004 йилдан 2009 йилгача Ўзбекистон Ре-
спубликаси Ҳукуматига Силни назорат қилиш Мил-
лий дастурини тадбиқ этишда кўмаклашди. Дастурни 
амалга оширишга $4 миллион миқдорида маблағ сарф-
ланди. Дастур тиббиёт ходимлари ва Соғликни сақлаш 
тизимидаги туман ва вилоят менежерларини ўқитди, 
маҳаллий мутахассисларга иш самарасини баҳолаш ва 
мониторинг ишларини амалга оширишда кўмаклашди. 
USAID дастури миллий мутухассисларга Сил бўйича 
академик ўқув қўлланмаларини ишлаб чиқишда, яъни 
лаборатория тармоқларини ишлаш стандартларини 
ишлаб чиқиш, ташқи сифат назорати бўйича тавсия-
лар, мониторинг ва баҳолаш, Сил дори-дармонларини 
бошқариш тизимини яхшилаш бўйича услубий тавсия-
лар тайёрлашда ёрдам берди.  

4000 дан ортиқ тиббиёт ходимлари DOTS страте-
гияси, Силни назорат қилиш дастурини бошқариш, су-
первизия, Сил/ОИТВ, Дориларга турғун Сил турлари, 
дори-дармон тизимини бошқариш ва Сил беморларига 
маслаҳат бериш мавзулари бўйича ўқитилди.

Шунингдек, USAID дастури тиббиёт ходимлари ва 
аҳоли орасида Сил касаллиги бўйича хабардорликни 
ошириш бўйича ҳам фаолият олиб борди. Дастур аҳолига 
Сил касаллиги бўйича маълумот етказиш мақсадида 150 
дан ортиқ журналистлар ва 200 та маҳалла фаолларини 

ўқитди. Шулар ёрдамида 35 000 дан ортиқ аҳолини сил 
белгилари ва  тиббий ёрдам олиш учун ўз вақтида му-
рожаат қилиш муҳимлиги бўйича хабардорлиги оши-
рилди. Буларга қўшимча бир неча телевизион ва радио 
роликлар ишлаб чиқилди ва мамлакатимизнинг 22 мил-
лиондан ортиқ аҳолисини қамраб олувчи  22 та вилоят 
телерадиостанция каналларида намойиш этилди.

Ўзбекистонда USAID томонидан молиялаштирил-
ган ва Project HOPE томонидан амалга оширилаётган 
дастурнинг барча тадбирлари Ўзбекистон Республи-
каси Соғлиқни Сақлаш Вазирлиги, Республика DOTS 
маркази, Республика ихтисослаштирилган фтизиатрия 
ва пульмонология  илмий-амалий текшириш маркази 
ҳамда бошқа миллий ва халқаро ташкилотлар билан 
яқин ҳамкорликда амалга оширилди. Ушбу дастур Аме-
рика халқининг USAID орқали тақдим этган кўмаги ту-
файли амалга оширилган. 

АҚШ Халқаро Тараққиёт Агентлиги (USAID) Аме-
рика Давлат агентлиги бўлиб, дунёдаги 100 дан ортиқ 
мамлакатларга ривожлантириш ёрдамини кўрсатиб 
келмоқда. 1993 йилдан буён, USAID Ўзбекистон дав-
латига ва ташкилотларига қишлоқ хўжалиги, мамла-
катнинг бошқа иқтисодий секторлари ва Соғлиқни 
Сақлаш тизимини ривожлантиришда кўмаклашмоқда. 
Қўшимча ахборот учун  http://centralasia.usaid.gov сай-
тига киринг.

* * *
Project HOPE (Health Opportunity for People 

Everywhere) – бу “Халқдан – халққа” халқаро Соғлиқни 
Сақлаш Фонди бўлиб, 1958 йил ташкил топган ва 50 
йилдан буён Соғлиқни Сақлаш доирасида техник ёрдам 
кўрсатиб келмоқда.  Project HOPE бош офиси АҚШнинг 
Виржиния штатида жойлашган. Қўшимча ахборот учун  
http://www.projecthope.org сайтига киринг.

Ўзбекистондаги USAID томонидан молиялаштирилган cилга 
қарши курашиш дастури ўз ишини якунламоқда

АҚШ Халқаро Тараққиёт Агентлиги (ЮСАИД) ва Хоуп лойиҳаси таш-
кил этган анжуман қатнашчилари 5-йиллик Сил касаллигига қарши 
кураш дастури натижаларини муҳокама қилишмоқда.  Дастур ЮСАИД 
томонидан молиялаштирилиб, ХОУП лойиҳаси томонидан Соғлиқни 
сақлаш вазирлиги, Республика ДОТС Маркази, Миллий фтизиатрия 
илмий-тадқиқот институти ва Ўзбекистондаги бошқа маҳаллий ва 
халқаро ҳамкорлар билан ҳамкорликда амалга оширилган (АҚШ Элчи-
хонаси олган сурат).

Раққос Сергей Злотников АҚШдаги 
энг нуфузли рақс студияларида икки 
ҳафталик интенсив дастурларда ишти-
рок этиб, Тошкентга қайтгач, замона-
вий ва хип-хоп рақс услублари бўйича 
рақс тўгаракларини бошлаб юборди. 

Злотников АҚШ Давлат Депар-
таменти ва Ижроий санъат турлари 
бўйича Кеннеди маркази томонидан 
амалга оширалаётган Маданият соҳаси 
вакилларининг ташрифи дастури дои-
расида бутун дунёдан саралаб олинган 
замонавий раққослар қаторида АҚШга 
ташриф буюрган эди. Пойтахт Вашинг-
тонда жойлашган Кеннеди маркази 
Қўшма Штатларнинг мусиқа, рақс, те-
атр ва бошқа ижроий санъат турларини 
намойиш қилинадиган энг нуфузли ма-
скан ҳисобланади. 

Сентябр ва октябр ойларининг икки ҳафтаси мобай-
нида Злотников замонавий рақс услуби ва назариясини 
ўрганиш учун Барбадос, Перу ва Вьетнамдан келган бошқа 
раққослар билан бирга ўқиди. Нью Йорк шаҳрида ўтган 
биринчи ҳафта мобайнида улар дунёга машҳур бўлган 
Марта Грэҳэм номидаги замонавий рақс мактаби, Элвин 
Эйли номидаги Америка рақс театри ва бошқа илғор мак-
табларнинг устозларидан таҳсил олишди. 

Сўнг улар пойтахт Вашингтонга сафар қилиб, у ерда 
Сити Дэнс Ансамбли ва бошқа гуруҳлар билан биргаликда 
ўқув курслари ва машғулотларга қатнашдилар. Шунинг-
дек, улар рақс тадбирларини ташкил қилиш бизнеси ва 
ёшларга рақсдан сабоқ бериш каби мавзуларни ўз ичига 
қамраб олган учрашувларда иштирок этишди. 

Дастур мобайнида раққослар дунёдаги машҳур рақс 
ансамбллари ижросини томоша қилдилар. 

17 октябр куни Злотников хип-хоп рақс услуби бўйича 
Тошкентдаги Хореография мактабида маҳорат дарслари 
олиб борди. У театр ва санъат институтида ҳам дарс бе-
ришни режалаштирмоқда. Маҳорат дарсида 80дан зиёд 
раққос ва инструкторлар қатнашди.

“Бу улар учун эркинроқ шаклдаги янги рақсни 
ўрганишлари учун имкон бўлди, дейди Тошкентади 
Америка Элчихонаси Маданият ишлари ходими Кэрри 

Ли. Ўйинчилар одатда уларнинг таналари ўрганмаган 
ҳаракатларни қилишди ва бундан катта завқ олишди”. 

Злотниковнинг айтишича, маданий соҳа вакиллари учун 
мўлжалланган дастурда қатнашгани унга Ўзбекистонда 
замонавий рақс ривожланиши ва профессионал маҳоратни 
оширишда ёрдам беришига умид боғламоқда. 

“Ўзбекистонда замонавий рақсга бўлган қизиқиш 
ортмоқда ва менинг дастурдаги иштироким юртимда  
ушбу рақсни янада оммалаштиришга ёрдам беришига 
умид қиламан, дейди Злотников. Ўзбекистонда анъанавий 
ўзбек рақси яхши ривожланган, бироқ замонавий рақс ту-
рининг ўсиш суръати паст”. 

Злотников Тошкентдаги 2D Студия-
сининг бадиий директори ва хореогра-
фидир. У Миллий рақс ва хореография 
олий мактабида дарс берган ва Фонд 
Форумнинг Миллий санъат марка-
зи бадиий директори бўлиб фаолият 
юритган. 

“Болалигимдан рақс менинг 
иштиёқим бўлиб келган,”- дейди у. 

Злотников оммабоп Амери-
ка рақс услубини ўргатиш бўйича 
Ўзбекистондаги хип-хоп рақс мактаби 
ташкил қилган илк раққосдир. Ҳозирда 
унинг баъзи шогирдлари ушбу услуб 
бўйича бошқаларни ўргатмоқдалар.

2009 йилда Маданият соҳаси ва-
киллари ташрифи дастури айни икки 
ҳафталик сафар мобайнида дунё 

бўйлаб тахминан 50 нафар санъаткорга мезбонлик қилди. 
Бу санъаткорлар Перудан тортиб Фаластин ҳудудлари, 
шунингдек, Камбоджагача бўлган мамлакатларни намоён 
этувчи раққослар, созандалар, актёрлар, театр техниклари 
ва режиссерлардан иборат эди. 

Дастур мақсади ушбу санъаткорларга АҚШдаги ўз 
ҳамкасблари билан алоқалар ўрнатиш билан бирга ўз мам-
лакатларида ижро этиладиган санъат соҳаларини ривож-
лантиришга ҳам ёрдам беришдан иборат.

Замонавий раққос халқаро дастурда иштирок этди 

Суратларда: Сергей Злотников АҚШда икки ҳафталик ўқиш дастуридан 
қайтганидан сўнг хип-хоп рақси услублари бўйича дарслар ўтмоқда. 
(АҚШ Элчихонаси олган сурат).



Қўлида айланувчи стол ва вақти бўлган афро-америкалик 
ва латин-америкалик ўсмирлар 20-асрнинг 70-йилларида ҳип-
ҳоп мусиқа услубини кашф қилишди. Илк бор АҚШда пай-
до бўлган  ҳип-ҳоп бугунги кунда дунёдаги улкан мусиқа ва 
мода саноатининг юрагига айланди. 

Ҳип-ҳоп бундан 30 йил олдин Нью-Йорк шаҳрининг маъ-
мурий тумани бўлган Бронкс ва унинг атрофларида  пайдо 
бўлган эди. Ўша пайтларда у ерлар шаҳарнинг қашшоқлар 
яшайдиган жойлари эди. 

Эски-туски мусиқий ёзувларга рақс тушиш  учун айла-
нувчи столлардан фойдаланган Жанубий бронкслик бола-
лар жаранглаётган мусиқага жўр бўлиб гапириш йўли билан 

бутунлай янги мусиқа жанри ва рақс турига асос солишди. 
“Ушбу “устидан гапириш” ёки баковуллик (рэп) ва ди-жей 
(аудиоёзувни микшерлаш ва тирнаш) рэп мусиқаси, брейк 
рақси ва граффити санъатининг ўзагини ташкил этади”, дей-
ди Вашингтондаги Смитсон институтининг Америка тарихи 
миллий музейи ходими Марветте Перес. Музей 2006 йили 
“Ҳип-ҳоп тўхтамайди: зарб, қофия, ҳаёт” деб номланган ушбу 
мусиқий услуб намуналарини коллекция қилиш ташаббуси 
билан чиққан эди.

“Бундай анъананинг бировнинг эсига келмайдиган бўм-
бўш жойда пайдо бўлганига ишонгинг келмайди”, дейди 
Перес. 

Вашингтондаги Баллоу тўлиқ ўрта мактабининг ин-
глиз тили ва ижтимоий фанлар ўқитувчиси Жейд Фостер, 
ёшларга бу кашфиёти аҳамиятга молик эканини били-
ши муҳим, деб ҳисоблайди. 2009 йили ёзда ўша мактабда 
ўқувчиларга ўзларини ҳип-ҳоп ёрдамида намоён қилишни 
рағбатлантирувчи тадбир ташкил этилди. “Ёшлар ушбу 
кашфиёти ўз ҳаёти ва тарихига мос эканини билиши муҳим 
аҳамиятга эга”, дейди у.

Переснинг айтишича, аввалбошданоқ  мазкур услуб ҳип-
ҳопнинг улкан бир унсури бўлиб келди. “Ҳип-ҳоп мусиқий 
ҳаёт баробарида Американинг шаҳар ҳаёти ва унинг тарзидан 
ҳикоя қилади”, таъкидлайди у.

“Биз ҳип-ҳопчилар қўшган улкан ҳиссани тан олсаккина, 
ушбу мусиқа услубини Американинг узлуксиз тарихига ки-
ритиш ва кенг қамровли кўргазмада намойиш этиш имконига 
эга бўламиз”, дейди музей директори Брент Гласс. 

Музейнинг кўпйиллик лойиҳаси ҳип-ҳопни у шаҳарларда 

яшовчи қора танли ва  латин-америкалик ёшлар маданияти 
ифодачиси сифатида  пайдо бўлган 70-йилларнинг охиридан 
тортиб, то бугунги кунда кўп миллиард долларлик умумжаҳон 
саноатига айланган мақомигача бўлган  маълумотларни 
қамраб олади.  Переснинг айтишича, музейга Грандмастер 
Флеш, Африка Бамбаатаа, Кул Ҳерк, Айс Ти, Фэб 5 Фредди, 
Крейли Легс, Эм-Си Стайл сингари ҳип-ҳоп санъаткорлари-
нинг мусиқий асарлари келиб тушган.

“Ҳип-ҳоп блюз ва жаздан сўнг Америка маданий ҳаётига 
қўшилгант энг муҳим ҳиссадир, – дейди асл исми Фред Брэ-
туэйт бўлган ҳип-ҳоп ижрочиси ва промоутер Фэб 5 Фред-
ди. – Ушбу усул барча мамлакатлардаги ёшлар маданиятида 
юксак мавқега эга. “Рассел Симмонс ва Аксел Партнерз” 
тарқатган 2009 йилги статистика маълумотларига қараганда, 
айни пайтда глобал ҳип-ҳоп ҳамжамияти 19 ёшдан 34 ёшгача 
бўлган 24 миллион кишини қамраб олади, улар турли миллат, 
этник гуруҳ ва динларга мансубдир. 

ҲИП-ҲОП ИРҚИЙ ЧИЗИҚЛАРНИ КЕСИБ ЎТМОҚДА
“Ўсмирларнинг ҳар бир авлодига хос бўлган нарса 

тиришқоқликдир, - дейди мусиқа продюсери ва кинорежис-
сёр Марк Шиммел. Ҳип-ҳоп билан боғлиқ ҳамма нарса – то-
вуш ҳам, лирика ҳам, тил ҳам – тиришқоқлик ҳиссини ифода 
этади. 

Шиммелнинг айтишича, ҳип-ҳоп билан солиштирган-
да рок-н-ролнинг ижтимоий ва маданий таъсири ҳеч нарса 
бўлмай қолади. “Ҳип-ҳоп оқ ва қора танлилар маданиятининг 
ягона ва энг муҳим қоришмасидир. Америка Қўшма Штатла-
ри тарихида ҳали бунақаси бўлмаган эди”, дейди у.

“Мотоун сингари шаҳар мусиқасини фақат оқтанлилар 
тинглаган, – дея таъкидлайди у. – Бироқ илгарилари  жон-
ли ижро концертларида оқ ва қора танлиларни бирга 
кўрмас эдингиз. Ҳип-ҳоп буни ўзгартириб юборди, чунки у 
аввалбошданоқ мода ва тилга асосланган эди ва, энг муҳими, 
шаҳарларда, уларнинг чеккаларида яшайдиган  ўсмирларга 
бирдай хос бўлган тиришқоқлик ҳисси таъсир кўрсатди”.

20-асрнинг 80-йилларида эфирга узатилган “Ҳой! МТВ 
рэплари” телешоуси бошловчиси бўлган Фэб 5 Фредди-
нинг фикрича, ҳип-ҳоп мусиқаси “юқумли” бўлгани учун 
ҳам муваффақият қозонди, чунки одамларга ўзини ижобий, 
жўшқин ва ақлга ақл қўшувчи йўсинда намоён қилиш имко-
нини беради. 

“Ҳип-ҳоп тинглаш қобилиятига эга бўлган ҳар бир киши-
га мўлжаллангандир”, дейди у. 

Шиммелнинг таъкидлашича, 1985 йили Ран-Д.М.С. рэп 
гуруҳининг “Рок қироли” ҳип-ҳоп аудиоёзуви илк марта “пла-
тина диск” мақомига етиб, 1 миллионта аудиоальбом сотга-
ни учун Америка Аудиовидеоёзувлар саноати ассоциацияси 
мукофотига сазовор бўлганининг ўзиёқ ушбу услуб қора тан-
ли ва латин-америкаликларнинг шаҳар мусиқаси ҳудудидан 
оқтанлилар маданиятига ҳам кўчиб ўтганини англатар эди. 
2005 йили “АутКаст” рэп дуэтининг альбоми Грэммининг  
“Йилнинг энг яхши альбоми” мукофотига сазовор бўлди. 

Шиммел, ҳип-ҳоп бугун ҳам Жанубий Бронксдаги илдиз-
ларидан узоқлашиб кетгани йўқ, дейди. 

“Ҳар бир мусиқа жанри ривожланиб боради. Ҳип-ҳоп 
Нью-Йоркда пайдо бўлди, уни Лос-Анжелесда бошқача тушу-
нишади. Жануб эса унга бошқа бир унсур қўшди. У тараққий 
этди, лекин бутунлай ўзгариб кетмади”, дея қайд этди у. 

13-сон Декабрь 2009 йДЎСТЛИК

ҳип-ҳоп мусиқаси ўзликни намоён қилиш воситаси

Хип-хоп труппалари, жумладан Мустақиллик куни фестивалида ижро 
этаётган “Рутс” (The Roots) мусиқа чартлари биринчи қаторларида 
бўлиб, турли тингловчиларга етиб боради. (© Ассошиейтед Пресс су-
ратлари). 



Вашингтон шаҳри – АҚШ Давлат котиби Ҳиллари Родҳэм 
Клинтон олтинчи “Келажак  анжумани”да сўзлаган нутқида ўз 
мамлакатининг дунё мамлакатларидаги мусулмон жамоалари ол-
дида, шунинг баробарида Яқин Шарқда  ҳар томонлама тинчлик 
ўрнатиш борасида ҳам кенг миқёсли мажбурияти борлигини яна 
бир карра тасдиқлади. 

“Бизнинг ишимиз мафкураларни қўллаб-қувватлашдан кўра 
шахсларга ваколат беришга; ўз  фикримизни тиқиштиришдан 
кўра бошқаларнинг гапига қулоқ солишга ва эътибор қилишга; 
барқарор ва универсал бўлган ҳамкорликка эришишга асослана-
ди,- деди Клинтон хоним. – Тафовутлардан кўра бизни бирлаш-
тириб турувчи нарсалар кўплигига ишонамиз”. 

Сафар режасига кўра, Ҳиллари Клинтон Марокаш 
қироллигининг Марокаш шаҳрида бўлиб ўтган “Келажак  
анжумани”да сўзлаган нутқидан сўнг Қўшма Штатларга 
қайтиб кетишидан олдин Миср президенти Ҳусний Мубо-
рак ва ҳукуматнинг юқори лавозимли амалдорлари билан 
маслаҳатлашиш учун Қоҳирага бориши керак эди. У 31 октбярь 
куни Фаластин мухторияти президенти Маҳмуд Аббос ва Ис-
роил бош вазири Бенямин Нетаняҳу билан алоҳида-алоҳида 
учрашди.  Маълумки, Қўшма Штатлар боши берк кўчага кириб 
қолган тинчлик музокараларини қайта бошлаш тараддудида, шу-
нинг учун Миср сафари олдинги маслаҳатлашувларнинг давоми 
ҳисобланади. 

2004 йили ташкил топган “Келажак  анжумани” катта Яқин 
Шарқ, Шимолий Африка ва саккизта саноати ривожланган давлат-
лар гуруҳининг қўшма ташаббусидир. У ҳукуматлар, фуқаролик 
жамияти ва хусусий секторга Яқин Шарқ минтақасида озодлик, 
демократия ва иқтисодий тараққиётни янада қўллаб-қувватлашга 
қаратилган сиёсий ва иқтисодий ислоҳотлар билан боғлиқ муам-
моларни   муҳокама қилиш имкониятини яратиб беради. 

Клинтон президент Обаманинг шу йил 4 июнь куни 
Қоҳирада сўзлаган нутқининг кенгайтирилган кўриниши деб 
ҳисобланадиган маърузасида Қўшма Штатларнинг бутун дунё 
мусулмонлари  олдидаги мажбуриятларини кенгайтиришга 
қаратилган учта ташаббуси ҳақида сўзлаб берди. Уч ташаббус-
нинг биринчиси мусулмон жамоалари билан тадбиркорлик, янги 
иш ўринлари яратиш ва иқтисодий тараққиётни  олға силжитиш 
бўйича ҳамкорлик қилишдир.

“Биз минтақада яшовчи аҳолининг улкан истеъдодини рўёбга 
чиқариш учун имкониятлар нарвонини ясаб бериш мажбурияти-
ни олганмиз, - деди у.  - Қўшма Штатлар келгуси йилнинг бошида 

Вашингтон шаҳрида тадбиркорликка бағишланган конференция-
га мезбонлик қилади. Унга оиласи ва жамоаларига ёрдам бериш 
учун кичик бизнес бошлаш,  бизнесини кенгайтириш, ўзларида 
мавжуд истеъдодни даромадга айлантириш мақсадида юрган ки-
шиларни йиғмоқчимиз. Иккинчидан, Қўшма Штатлар мусулмон 
жамоалари билан илмга асосланган, фан ва технология ёрдами-
даги инновацияни  рағбатлантирувчи иқтисодиёт пойдеворини 
яратиш борасида  ҳамкорлик қилади.   Давлат Департаменти 
ушбу ташаббуснинг бир бўлаги сифатида илм-фан вакиллари 
дастурини ишлаб чиқди. Унга кўра, Шимолий Африка, Яқин 
Шарқ, Жанубий ва Жануби-Шарқий Осиёга президентнинг ил-
мий ва технологик ҳамкорликни қўллаб-қувватлаш хусусидаги 
топшириғини бажариш мақсадида вакиллар юборилади”, деди у.

Ҳ.Клинтоннинг фикрича, таълим соҳаси ташаббуснинг учин-
чи бўлагидир.

“Биз, шунингдек, АҚШ маҳаллий коллежлари билан мусул-
мон жамоалари институтлари ўртасида илмни баҳам кўриш  ва 
талабаларни яхши ишларда ишлаш учун ўқитиш борасидаги 
ҳамкорликни  қўллаб-қувватлашга оид дастурни бошладик”, - 
дея таъкидлади Ҳ.Клинтон. Қўшма Штатлар ҳатто яхши таълим 
ололмаётган  ўрта мактаб ўқувчиларини ҳам ўқитишга шароит 
яратиб беряпти. 

Давлат котибининг айтишича, Қўшма Штатлар фуқаролик 
жамиятлари гуруҳларига ёрдам бериш “Фуқаролик жамияти 
2.0” ташаббусини амалга ошира бошлади. У бутун дунёда-
ги бошланғич фуқаролик  жамияти ташкилотларини рақамли 
технологиядан фойдаланишига кўмаклашиш орқали қўллаб-
қувватлашни назарда тутади. 

Қўшма Штатлар хотин-қизларни ўзлари мансуб жами-
ят ҳаётининг барча жабҳаларида тўлиқ иштирок этиши учун 
қўллаб-қувватлаш борасида фаол иш бошлади. “Биз ўтган йил-
ги “Келажак анжумани”да аёлларга сиёсий, иқтисодий, таъли-
мий, ҳуқуқий, ижтимоий ва маданий жабҳада тўлиқ ваколатлар 
беришга ёрдамлашувчи минтақавий гендер институти очиш 
тўғрисида янграган  даъватни тўлиқ қўллаб-қувватлаймиз”, деб 
қўшимча қилди у.

ЯҚИН ШАРҚ ТИНЧЛИГИ
Ҳ.Клинтон шу йилнинг 3 ноябрь куни Яқин Шарқ ва Шимо-

лий Африка раҳбарлари билан учрашуви чоғида Америка Қўшма 
Штатлари Исроил-Фаластин тинчлик  жараёнини “икки давлат” 
приниципи  асосидагина ҳал этиш мумкин деб ҳисоблашини айт-
ди.   

“Биз ушбу мақсадга эришиш йўлида собит ва қатъиймиз. – 
деди у. – Мен  нафақат вакиллари бу ерда иштирок этаётган, ҳатто 
ушбу минтақадан анча йироқ бўлган мамлакатлар ҳам ушбу му-
аммодан қаттиқ ташвишда эканини биламан”. 

Ҳ.Клинтон гарчи тинчликка эришиш мумкин бўлса-да, бу 
ишни Қўшма Штатлар якка ўзи эплай олмаслигини эътироф 
этди. 

“Мен сизларнинг ёрдамингиз билан ўтмишга боғлиқ му-
раккаб ва чалкаш воқеалар орасидан чиқиш йўлагини топа оли-
шимизга ишонаман. У бизга энг муҳим масалани ҳал этишга 
тўсқинлик қилмоқда. – деди Ҳ.Клинтон. – Пировард мақомга 
эга бўлган барча масалалар ечимини топиши йўлида саъй-
ҳаракатларини аямайдиган мамлакатларнинг раҳбарлари сифа-
тида сизлардан олға силжишимиз учун зарур бўлган интилиш-
ларимизни қандай рўёбга чиқаришимиз мумкинлиги ҳақида бир 
ўйлаб кўришларингизни илтимос қилар эдим”. 

Клинтон АҚШнинг мусулмон жамоалари олдидаги мажбурияти 
борлигини яна бир карра тасдиқлади

Давлат Котиби Клинтон Марокашнинг Марракеш шаҳрида олтинчи 
Келажак учун Форумда нутқ сўзламоқда. (©  Ассошиэйтед Пресс су-
ратлари) 

АҚШ Президенти Барак Обама Афғонистон Президен-
ти Ҳамид Карзайни қайта сайловларда ғолиб бўлганлиги 
билан табриклади, шу билан бирга Афғонистонда ҳукумат 
бошқарувини яхшилаш ҳамда коррупцияни тугатиш 
учун янги ислоҳотларни ўтказишга чақирди. Обама, шу-
нингдек, Афғонистон қуролли кучлари ўз мамлакатида 
хавфсизликни таъминлаш бўйича салоҳиятни кўтариши 
зарурлигини таъкидлади. 

Швеция Бош вазири Фредерик Райнфелдт билан бир-
га 2 ноябр куни Оқ Уйда журналистлар учун ўтказган 
суҳбат вақтида Обама Афғонистондаги сайлов жараё-
ни “бетартиб” равишда ўтган бўлса ҳам, якуний нати-
жалари “Афғонистон қонунчилигига мувофиқ тарзда 
аниқланганлиги” ҳақида гапириб ўтди. 

Афғонистондаги президентлик ва муниципал сай-
ловлар жорий йилнинг 20 августида бўлиб ўтди. Сай-
ловлардан бир неча ҳафта ўтганидан сўнг Афғонистон 
сайлов қўмитаси масъуллари қалбакилаштириш ҳамда 
номувофиқликлар бўйича тушган шикоятларни текшир-
ди, натижада миллионлаб овозларни бекор қилди. Карзай 
якуний овоз бериш жараёнида аксарият кўпчилик овози-
ни тўплай олмагани учун унинг энг жиддий рақиби док-
тор Абдуллоҳ Абдуллоҳга қарши иккинчи босқич овоз 
бериш тадбири 7 ноябр кунига режалаштирилган эди.  1 
ноябрда Абдуллоҳ ўз номзодини қайта олиши ҳақидаги 
қароридан сўнг, мазкур иккинчи босқич овоз бериш тад-
бири 2 ноябр куни Афғонистон сайлов комиссияси томо-
нидан бекор қилинди.

Якуний натижа нафақат “Афғонистон ривожи учун 
катта миқдорда ўз ҳиссасини қўшган халқаро ҳамжамият 
учун муҳимдир, балки афғон халқи учун кўпроқ аҳамиятга 
эгадир, чунки натижалар Афғонистон Конституциясида 
белгиланган тартиб-қоидаларга мувофиқ аниқланди”, 
деди Обама. 

Обама Карзайга қарата АҚШ ва халқаро ҳамжамият 
Афғонистонни ривожлантиришга ва хавфсизлигини оши-
ришга ёрдам бериш борасидаги фаолиятни давом этти-
ришни истар эканлар, “мазкур жараён адолатли бошқарув, 
коррупцияни тугатишга қаратилган жиддийроқ тадбирлар 
ҳамда афғон халқи ўз хавфсизликларини ўзлари таъмин-
лашлари учун Афғонистон хавфсизлик кучларини тай-

ёрлашни жадаллаштиришга қаратилган ҳамкорликдаги 
саъй-ҳаракатларга асосланган янги ислоҳотларни бош-
лаш учун бошланғич нуқта бўлиши лозимлигини алоҳида 
таъкидлагани ҳақида айтиб ўтди”.

Обама ички ислоҳотларни бошлаш ва халқаро 
ҳамжамиятнинг манфаатидан фойдаланиб қолиш бўйича 
“қатъий ва жадал равишда ҳаракат қилиш” борасидаги 
президент Карзайнинг тайёрлиги ҳақидаги баёнотларини 
эсга олди. 

“Далил-исбот сўзда эмас, балки амалда бўлади”, деди 
президент. 

Оқ Уй матбуот котиби Роберт Гиббснинг 2 но-
ябрда айтишича, Карзай “мамлакатнинг қонуний 
раҳбаридир”, у ерда сайлов жараёни оғир кечган бўлса-
да, Афғонистоннинг қонун-қоидалари устун келди. 

“Шубҳасиз бу қонун устуворлиги жараёнининг бош-
ланишидир”, деди у.

1 ноябрдаги баёнотида Давлат Котиби Ҳиллари 
Клинтон Абдуллоҳнинг ўз номзодини қайтариб олиши 
ҳақидаги қарорини эътироф қилиб, у мамлакат бўйлаб 
афғон халқининг қўллаб-қувватловини таъминлаган 
“қадр-қимматли ва конструктив кампания” олиб борган-
лигини таъкидлади. 

“Умид қиламизки, у миллий мулоқот жараёнидан чет-
да қолмайди ҳамда Афғонистон халқининг хавфсизлиги 
ва фаровонлиги сари иш олиб боради”, деди Клинтон. 

Давлат Котиби, шунингдек, Карзай ва “муносиб кела-
жак сари интилаётган ва унга лойиқ бўлган” афғон халқи 
учун АҚШ ўз ёрдам қўлини чўзиши ҳақида ваъда берди. 

АҚШ стратегияси тез орада кутилмоқда
Обама маъмурияти янги АҚШ стратегиясини тайёр-

лаш ва эълон қилиш арафасида Афғонистондаги вазият-
ни кузатиб ва баҳолаб келмоқда. 

Матбуот котиби Гиббс Карзайнинг иккинчи беш йил-
лик муддатга сайланиши, эндиликда, маъмуриятдаги 
мубоҳасалар мамлакатга “ким етакчилик қилиши ҳақида 
маълумотга эга бўлган ҳолда” олиб борилишини гапириб 
ўтди. 

Президент ва унинг маслаҳатчилари ҳозирги пайт-
да Ал-Қоидани мағлуб этиш, тарқатиш ва бутунлай йўқ 
қилиш бўйича вазифани қўллаб-қувватловчи стратегияни 
қай тарзда яхшироқ ифода этиш устида ишламоқдалар” ва 
“яқин ҳафталарда” қарор қабул қилинишини кутилмоқда, 
деди Гиббс. 

Биз (Ал-Қоида) қайтиб келиб, бизга ҳужум қилишни 
режалаштириши ва амалга ошириши мақсадида ўзига 
паноҳгоҳ қуриши мумкин бўлган (Афғонистон) ерда улар 
учун хавфсиз бошпана яратилиши мумкин эмаслиги ка-
фолатини истаймиз”, деди у. 

Обаманинг қарори “мамлакат раҳбари тайинлани-
ши вақтига боғлиқ эмасди”, лекин, қўшимча қилди 
Гиббс, АҚШ миллий хавфсизлигининг барча аъзоси 
“ҳеч бир стратегия Афғонистондаги самарали ҳукумат 
бошқарувисиз муваффақиятли бўлмаслигини тан 
олмоқда”. 

Обама ва Райнфелдт нутқлари ҳамда Клинтон баёноти-
нинг тўлиқ матнлари билан America.gov веб-саҳифасида 
танишиш мумкин. 

обама Афғонистон Президентини табрикламоқда ва ички 
ислоҳотларни ўтказишга чорламоқда.

Қобулда Президент Саройига тантанали маросим учун етиб келган 
Афғонистон президенти Ҳамид Карзай шарафли аскарлари билан 
саломлашмоқда. (© Ассошиэйтед Пресс суратлари)

1998 йилда Калифорниядаги Стэнфорд Университети икки 
нафар битирувчи талабаси Интернет тармоғида тобора ошиб 
бораётган ахборот кўлами қулфини қандай қилиб очиш йўлини 
топдик, деган фикрга келган эдилар. Ўн йилдан сўнг, Google 
(улар ўз ихтироларини шундай деб аташганди) жаҳоннинг ак-
сарият қисмида Интернет саҳифаларини излаш бўйича етакчи 
қидирув хизматига айланди. Унинг даромади 2008 йилда 20 мил-
лиард АҚШ долларига етди, бунинг ярми АҚШдан ташқарида 
топилди, ишчилари сони эса 20 000 нафарга борди. Унинг ком-
пьютерлари бир триллиондан ортиқ веб-саҳифаларини сақлаши, 
рўйхатлаши ва қидириши мумкин. Мазкур қидирув хизмати шу 
даражада кенг тарқалиб, машҳур бўлганки, ҳатто унинг номи 
феълга айланган: “Кўпчилик одамлар Интернетдан бирон бир 
маълумот топмоқчи бўлсалар, улар google қиладилар”.

Бу каби ғаройиб муваффақият камдан-кам ҳолларда учраса-
да, унинг таркиби АҚШ иқтисодий ҳаётида учраб туради. 
Google ғоялар, тадбиркорлик қобилияти, илмий тадқиқот ва ху-
сусий молия биргаликда оламшумул янгиликлар ярата олишига 
ёрқин бир мисолдир. 

Google асосчилари Сергей Брин  ва Ларри Пейж ўзига хос 
афзалликларга эга равишда иш бошлаганлар. Москвада тавал-
луд топган Брин ҳамда Америка ўрта-ғарбидан бўлган Пейж 
университет профессорлари ва компьютер мутахассисларининг 
ўғилларидир. Иккови ҳам ақлий кураш кунлик тартибнинг аж-
ралмас қисми бўлган оилаларда улғайишган, дейди “Google 
тарихи” китобининг муаллифи Дэвид Вайз. Улар 1995 йилда 
Стэнфорд Университетининг аспирантурасидаги янги аспирант-
лар учун таништирув вақтида учрашиб қоладилар, ҳамда кейин-
ги йили “Микрософт” асосчиси Билл Гейтс томонидан тақдим 
этилган 6 миллион АҚШ доллари ҳисобига қурилган Стэнфорд 
компьютер илмлари марказида биргаликда ишлайдилар. 

Бошқа Интернет фойдаланувчилари каби Брин ва Пейж мав-
жуд қидирув хизматлари веб-сўровлар топиб берган минглаб 
сайтларни фойдалироқ тарзда саралай олмаслигидан тоқатлари 
тоқ бўлган эди. Қидирув натижаларини даражаларга бўлсак-
чи, деган фикрга келди Брин ва Пейж, шунда аниқ равишда 
энг муҳим бўлган саҳифалар рўйхатнинг бошига қўйилади, 
иккинчи даражалилари эса кейинроқ, ва ҳоказо. Пейжнинг та-
клифи Интернетдаги энг кўп ўқиладиган сайтлар қидирув на-
тижаларининг аввалида туриши керак тамойилига асосланган 
ҳолда бошланади. Шунингдек, у муҳим сайтлар орасидан энг 
муҳимларини танлаш йўлларини ишлаб чиқади. 

Шу паллада Стэнфорд жиддий ёрдам кўрсатади. Универ-
ситет тижорий маҳсулот яратиш мақсадида ўз манбаларидан 
фойдаланиш учун ўз аспирантларига рухсат беради. Техноло-

гияларни лицензиялаш бошқармаси Google патенти учун тўлов 
ўтказди. Google қидирув хизматини ишга тушириш учун керак-
ли компьютерлар Стэнфорд электрон кутубхонаси лойиҳаси 
маблағлари ҳисобига олинди. 

Университетдаги тадқиқотлар ҳамда муваффақиятли бизнес-
инновациялар орасидаги ришталар, технологик саноат яхши 
тараққий этмаган минтақаларда ҳар доим ҳам ривожланмаган. 
Аммо Калифорниядаги Пало Алтода бино қилинган Стэнфорд 
Силикон водийсининг марказида жойлашган бўлиб, бу ер ком-
пьютер саноатининг ўнлаб йиллар давомидаги тараққиёти мо-
байнида ривожланиб келган технологик компаниялар, инвести-
ция молиялари ҳамда шахсий омадлар ватанидир.

1998 йилда Брин ва Пейж Сан “Микросистемс” компания-
сининг асосчиси ҳамда Силикон водийсининг етакчи сардори 
Энди Бехтолшеймни учратадилар. Бехтолшейм Брин ва Пейж 
муваффақият қозонишларига ишонади. Унинг 100 000 АҚШ 
доллари миқдоридаги шахсий чеки йигитларга ўз компьютер 
тармоқларини яратишга ёрдам беради ҳамда уларга бўлган 
ишончни кўтаради. Бир йилдан сўнг Google кунига 500 000 
сўровлар бўйича хизмат кўрсатади ҳамда Интернет ҳамжамияти 
орасида катта эътибор қозонади. Google хизматининг рақиблари 
устидан очиқ-ойдин устунлиги ҳамда ихтирочиларининг олган 
мажбуриятлари Силикон водийсининг икки нафар энг катта вен-
чур жамғармаларидан 25 миллион миқдоридаги маблағларни 
жалб қилади. Шу билан бирга, асосчилар пулни олганларида 
компания устидан назоратни ўз қўлларида ушлаб қоладилар. 

Асос солинганига ўн йил бўлганидан сўнг, Google 
мақсадлари жуда баланд чўққиларга кўтарилди. “Google сайё-
раси” (Planet Google) асарининг муаллифи Рэндалл Штросс 
(Randall Stross) фикрича, компания биз билган барча нарсани 
тартибга келтирмоқчи. Жумладан, унинг ташаббуслари ораси-
да дунёда нашр этилган ҳар бир китобнинг электрон нусхасини 
яратиш вазифаси мавжуд.

Google АҚШ иқтисодиётининг очиқлиги ва ижодкорлиги, 
аммо шу билан бирга, хорижий танқидчиларни безовта қилаётган 
ва узоқ масофаларга тарқалаётган АҚШ қудрати учун рамзий 
мисол сифатида танилди. Пекин ҳукумати кўрсатмаси бўйича 
Хитойда Google қидирув хизмати ўз-ўзини цензура қилиши 
ҳақидаги 2006 йил келишуви инсон ҳуқуқлари ҳимоячилари 
ва журналистлар томонидан кескин танқид қилинди. Google 
эса бундай чеклашлар демократия ва шахсий эркинлик тобора 
тарқалган сари аста-секин йўқ бўлади, деб жавоб бермоқда. 
Агар ҳақиқатдан ҳам шундай бўлса, мазкур америкача тадбир-
корлик мисоли ушбу ўзгаришларни тарғиб қилган бўлади. 

интернет қулфини очиш

Гугл таъсисчилари Сергей Брин (чапда) ва Ларри Пэйж журналистлар 
саволларига жавоб беришмоқда. (© Ассошиэйтед Пресс суратлари). 

Мазкур Гугл (Google) логотипи Британия қироличаси Елизавета II нинг 
Гуглнинг Лондондаги офисига ташрифига бағишланган. (© Ассошиэй-
тед Пресс суратлари). 



Майкл Спектер
ОИТС, мисол учун, вирусли касаллик эканлигини ёки глобал 

исиш ҳақиқатлиги ҳамда у инсон фаолияти натижаси эканлиги-
ни рад қилувчи инсонлар доимо орамизда мавжуд бўлади. Аммо 
глобал исишнинг жадал ривожланишини исбот қилувчи аянчли 
далиллар борган сари ойдинлашар экан, иқлим ўзгаришини рад 
этувчилар ҳайқириқлари бешафқат воқеликнинг қатор мисол-
лари остида қолиб кетмоқда. Мазкур воқеликлар ҳам яққол, ҳам 
кўз илғамас даражададир: 1961 ва 1997 йиллар орасида дунё 
музликлари 4000 км3 га яқин миқдордаги муздан ажралди; Ши-
молий қутб глобал меъёрдан уч баравар кўпроқ равишда исиб 
бораётган экан, Гренландиянинг муз қатлами эриб, аллақачон 
хавфли нуқтадан ўтиб кетган бўлиши мумкин. 

Гренландия содир бўлаётган жадал ўзгаришлар натижаси-
да жиддий хавф остида қолган ягона жой эмас. Энг ваҳимали 
бўлмаган башоратлардан бирига мувофиқ тахмин қилинишича, 
2080 йилларда дунё бўйлаб 13-18 миллион кишининг уйи ҳар 
йили денгиз суви остида қолар экан. Ҳар доимгидек, қашшоқ 
мамлакатлар кўпроқ зарар кўради. Тарихда илк бора безгак 
(малярия) каби ҳалокатли вирусларни тарқатувчи чивинлар Ки-
лиманжаро тоғи ҳамда бошқа Африка баландликларида пайдо 
бўлмоқда, ваҳоланки, у ерлар асрлар давомида ривожланган 
оламнинг энг қирғинбарот касалликларидан хавфсиз ва сокин 
қўриқхоналар сифатида хизмат қилганлар.

Махсус баҳолашлар турлича бўлса ҳам, олимлар ва амал-
дорлар бир масалада ягона фикрга эгадирлар, агар атмосфера 
ҳавосига ташланмаларнинг хозирги суръатда давом этиши-
га қўйиб берилса, бу умумжаҳон иқлимий тизимда драматик 
ўзгаришларга олиб келади. Айрим олимлар иқлим ўзгаришини 
ортиқ соҳилда ушлаб бўлмайдиган қирғоқ тўлқинига 
қиёслайдилар. Булар осонликча ҳал қилиниши мумкин бўлган 
масалалар эмас, лекин кўпчилик одамлар нима дейишидан 
қатъий назар, исиб кетишнинг энг салбий таъсирлари олдини 
олиш учун ҳали ҳам кеч бўлмаган. Шунинг учун ҳам, мазкур 
ташланмаларнинг энг даҳшатли оқибатлари олдини олиш учун 
биз кейинги ўн йиллик ичида уларни меъёрда ушлаб туриши-
миз ҳамда асрнинг ўрталарида ҳеч бўлмаганда 60-80 фоизгача 
камайтиришга ҳаракат қилишимиз зарур.

Бунинг иложи борми? Албатта. Лекин бу тенг даражада 
фидокорона ва илмий саъй-ҳаракатларни талаб қилади. (Шу-
нингдек, АҚШ ва европаликлар Хитой ва Ҳиндистондан ўз 
ташланмаларини Ғарбдаги сингари тез тўхтатишларини ку-
тиб ўтирмасликлари ҳамда мазкур давлатлардаги чекланган 
тараққиётни ҳеч нарса қилмаслик учун баҳона сифатида ишла-
тишни бас қилишлари лозим). 

Бир шахс жуда кўп нарса қилиши мумкин. Мисол учун, 2008 
йилда Карнеги Меллон Университетининг тадқиқотчилари 
ўтказган изланишларга мувофиқ, агар барчамиз ҳар ҳафтада 
бир кун гўшт ва сут маҳсулотларидан воз кечсак, бу бизнинг 
умумий углерод чиқаришимизни, АҚШда ишлаб чиқарилган 
озиқ-овқатларни унинг бутун аҳолиси йилнинг ҳар кунида еб 
тугатишидан-да кўпроқ қисқартиради. Дарҳақиқат, бир кило-
грам мол гўштини пишириш учун кичик автомобилни 112 км 
дан узоқроқ масофага ҳайдаш билан тенг буғхона газлари ат-
мосферага ташланади. 

Углерод ташланмаларини ушлаб туришнинг энг муҳим 
йўли, улар учун солиқ ёки жарима тўловларини жорий этиш-
дир. Шубҳасиз, ифлослантириш баҳоси паст бўлган ерда уни 
тўхтатишга интилишлар ҳам кам бўлади, ифлослантириш нар-

хи эса ҳануз пастлигича қолмоқда. Киото Протоколи ҳеч қачон 
Қўшма Штатларда ратификация қилинмаган, чунки Буш маъ-
мурияти ва АҚШ Конгресси бу нарса кўп иш жойларининг 
йўқолишига олиб келади деб хавотирланган; шу билан бирга, 
Обама маъмурияти ҳамда Конгрессдаги сони тобора ортиб 
бораётган инсонлар глобал исишнинг ҳақиқий баҳоси мавжуд 
бўлмаган муаммоларнинг нархидан анча баланд бўлишини, 
баъзи ҳолларда эса аллақачон ошиб кетганини англамоқдалар. 
Иқлим келтириб чиқарган инқирозлар дунёнинг бутун 
минтақаларида мувозанат бузилиши хавфини туғдиради. 

Аммо, қазилма ёнилғи ташланмаларини қандай қилиб 
тўхтатишимиз мумкин? Бир усули, албатта, камроқ истеъ-
мол қилишдир. Иккинчи йўли эса ёнилғининг янги, атроф 
муҳитимизга зарар етказмайдиган турларини ишлаб чиқишдир. 
Жаҳондаги олимлар худди шунинг устида изланишлар олиб 
бормоқдалар. 

Хозирги вақтда Қўшма Штатларда, инсон геномини кашф 
этиш бўйича тадқиқот олиб борган гуруҳнинг раҳбари Крейг 
Вентер каби одамлар, буғхона ташланмалари кескин равиш-
да қисқартирилаётган пайтда, АҚШни унинг нефтга бўлган 
боғлиқлигидан қутқариши мумкин бўлган микробларни яратиш 
устида ишламоқдалар. Бу каби саъй-ҳаракатлар бутун мамлакат 
бўйлаб кўп миқдорда амалга оширилмоқда. Калифорнияда, ми-
сол учун, аллақачон безгакка қарши сунъий дори ишлаб чиққан 
Амирис Биотекноложи (Amyris Biotechnology) компанияси, бу-
гунги кунда, шакарни ёнилғига айлантира оладиган уч хил ми-
кробларни яратди, улардан бири ачитқи ва шакарни фойдаланса 
бўладиган дизель ёнилғисига айлантириши мумкин. Амирис 
компаниясининг айтишича, 2011 йилга келиб улар йилига 750 
миллион литрдан ортиқ дизель ёқилғисини ишлаб чиқарадилар, 
бу биз атмосферани бузмай туриб энергиянинг янги турларини 
ярата олишимиз тамойилининг далилидир. Обама маъмурияти 
шу каби саъй-ҳаракатлар қўллаб-қувватланишини ҳам сўз ва 
ҳам маблағ билан намойиш қилди, бу эса чуқур ўрнашган сиё-
сий манфаатлар устувор бўлган дунёда осон иш эмасдир. 

Халқаро ҳамкорликсиз, мазкур саъй-ҳаракатларнинг ҳеч 
қайси бири ўзгартириш кирита олмайди. Кўплаб одамлар 
буни англаб етмоқдалар, шунинг учун ҳам, масалан, табиатни 
муҳофаза қилувчилар тропик ўрмонлар дарахт кесувчилари 
томонидан қирқилиб кетмаслиги учун Индонезия каби мам-
лакатлардаги камбағал фермерларга пул тўламоқдалар. Мен 
фақатгина умид қилиб қоламанки, қолганларимиз биз кун сай-
ин юзланаётган ва қаршилаётган ўзгаришларни тегишли ра-
вишда кутиб оламиз. 

XXI аср муаммоси: Глобал исишни тўхтатинг

Гренландия муз қатламининг эриши қутб доираси яқинидаги Кулусук-
даги айсберг орқали кўриниши. (© Ассошиэйтед Пресс суратлари) 

Интернет кириб келишидан олдин кутубхоналар ва шахслар 
обуна бўлган илмий журналларни кўпчилик ягона манба деб 
ҳисобларди. Лекин, ҳозирда, керакли бўлган сўнгги билимлар-
ни инсонлар қўлига тутқизишга мўлжалланган, тадқиқотчилар 
учун ҳилма-хил жойлар мавжудки, улар ҳам пуллик ва ҳам 
беғараз асосда хизмат кўрсатадилар. 

Қўшма Штатлардаги бешта энг йирик тадқиқот универси-
тетлари 14 сентябрь куни келишув имзоладилар, бунинг нати-
жасида жаҳоннинг барча тадқиқотчилари ва олимлари сўнгги 
илмий янгиликлардан янада тезроқ хабардор бўла олишлари 
кутилмоқда. 

Корнелл Университети, Дартмурт Университети, Харвард 
Университети, Массачусетс Технологик Институти ҳамда Бер-
клидаги Калифорния Университети эркин фойдаланиш учун 
нашрларни чиқариш бўйича келишув имзолади. Келишувга 
мувофиқ, университетлар муаллифлардан мақолаларини нашр 
қилиш учун пул олувчи “эркин фойдаланиш” журналларида ўз 
профессор ва ўқитувчиларининг чоп этилишлари учун маблағ 
билан таъминлайдилар. 

Тадқиқот натижаларини оммага етказиш университетлар-
нинг нафақат ҳуқуқи, балки бу уларнинг мажбуриятидир, деди 
Массачусетс Технологик Институтининг ректори Л.Рафаэл 
Рейф, келишувга хотима ясар экан. Беғараз-эркин нашрларни 
чиқариш кўпроқ изланишларни кўпроқ қўлларга ҳамда ду-
нёнинг кўпроқ жойларига етказишга ёрдам бериши мумкин. 
Шунинг ўзи университетлар учун мазкур келишувнинг асосий 
тамойилларини қабул қилишларига сабаб бўла олади. 

Келишувни имзолаган мазкур бешлик, тўловга асослан-
ган “эркин фойдаланиш учун” журналларида мақолаларни 
чоп этиш учун маблағ ажратувчи энг биринчи университетлар 
бўлмаса-да, дунё бўйлаб 20 дан ортиқ университетлар шундай 
қилган, янги келишув юқори даражада олға силжишдан дарак-
дир, дейди Петер Субер, Эрлхам коллежининг фалсафа профес-
сори ҳамда Харвард юридик институтида Беркман марказининг 
ва Харвард университетидаги илмий алоқа бошқармасининг 
аъзоси.

Мазкур бешлик катта таъсирга эга асосий тадқиқот му-
ассасаларидир ва келишув бошқа даргоҳларни ҳам мазкур 
ҳаракатга қўшилишга рағбатлантиради, қўшиб қўйди Субер. 
Кўпгина мамлакатларда илмий журналларга анъанавий обу-
на нархи жуда баланд бўлиб, АҚШ ва Европадаги чекланган 
бюджетга эга университетларнинг аксариятида кутубхоналар 
мазкур нашларни тобора ўсиб борувчи нархларда сотиб олол-
майдилар. 

Сўнгги изланиш ва тадқиқотлардан фойдаланиш учун 
тобора ўсиб бораётган нархлар, баъзан “эркин фойдаланиш 
ҳуқуқи” ноширлик ҳаракати номи остида маълум бўлган жара-
ёнга туртки берди, аммо “эркин фойдаланиш ҳуқуқи” маъно-
си устидаги мубоҳасалар ҳанузгача давом этмоқда. Бу ҳаракат 
2001 йилда асос солинган машҳур Будапешт эркин фойдала-
ниш ҳуқуқи ташаббуси бошланиши билан алоҳида аҳамият 
касб этди. Унга мувофиқ, “эркин фойдаланиш ҳуқуқи” атамаси 
барча ўқувчиларга ҳеч қандай молиявий, ҳуқуқий ёки техник 
чекланишларсиз, Интернетга уланиш билан боғлиқ омиллардан 
ташқари, мақолаларни ўқиш, юклаб олиш, кўчириш, тарқатиш, 
чоп этиш, излаш ёки тўлиқ матнларга кўрсатгич қўйиш, уларни 
индексация қилиш, улардан компьютер дастурлари учун ман-
ба сифатида фойдаланиш ёки бошқа қонунан тақиқланмаган 

мақсадлар учун рухсат беришликни англатади. 
Бугунги кунда Интернетда эркин фойдаланиш ҳуқуқини 

берувчи кўпгина бепул илмий журналлар ва архивлар мавжуд. 
Улар одатда университет ёки касбий ҳамжамият маблағлари 
эвазига таъминланадилар ёхуд мақолани қабул қилиш вақтида 
муаллифдан бадал тўловини оладилар (иқтисодий танглик пай-
тида бадал тўловларидан воз кечилади). Анъанавий обуна асо-
сидаги нашрлар эса ўқувчилардан тўлов оладилар. 

Лекин, АҚШ Университет нашриётлари уюшмаси каби 
гуруҳлар эркин фойдаланиш ҳуқуқи нафақат журналлар билан 
чекланади, балки бошқа йўллар орқали ҳам амалга оширилиши 
мумкин деб ҳисоблайди. Мисол учун, ўқувчилар нашр дастлаб 
чоп этилганидан сўнг, маълум вақт давомида ундан эркин ра-
вишда фойдаланишлари мумкин ёки нашрнинг бир тури бепул 
бўлиб, бошқаларидан фойдаланиш учун ҳақ тўланади. 

Агар мақолалар текин бўлса, савол беради танқидчилар, 
таҳрир ва босмахона ҳаражатлари қайси маблағ ҳисобига 
қопланади? Эркин фойдаланиш ҳуқуқи муаллифлик ҳуқуқи 
ҳамда фаолиятини давом эттирувчи анъанавий ноширлар би-
лан ўзаро келиша оладими?

Субер эркин фойдаланиш учун журналларни илмий 
алоқанинг энг юқори тизими деб ҳисоблайди. Улар кечи-
киш, қайтариш, сарф-харажат, чиқариб ташлаш ва хатолар-
ни келтириб чиқарувчи чекланишларни йўқ қилиш орқали 
тадқиқотларни тезлаштиради. Бошқа афзалликлар ораси-
да у қуйидагиларни санаб ўтди: муаллифнинг иши кўпроқ 
ўқувчилар томонидан мутолаа қилиниши, университетлар учун 
сарф-харажатларнинг қисқариши, давлат ва молиялаштириш 
муассасалари инвестицияларининг кўпроқ қайтиб келиши.

Эркин фойдаланишга қарши журналлар эса уларга таҳрир 
тизимини бошқариш учун малакали ходимлар ва маблағ зарур-
лигини айтмоқда. 

“Ижтимоий ва гуманитар фанлар уюшмалари ораси-
да илмий журналларни нашр этиш келажаги” тақдим этган 
сўнгги ҳисоботида аксар гуманитар ва ижтимоий фанлар 
йўналишидаги журналларда бир саҳифани чоп этиш ўртача нар-
хи илмий, техник ва тиббий йўналишдаги журналлардан кўра 
икки баробардан ҳам кўпроқ эканлиги кўрсатилган. Ҳисоботда 
эркин фойдаланиш асосидаги нашрлар модели ҳозирча гума-
нитар ва ижтимоий фанлар учун барқарор кўринишда эмасли-
ги хулоса қилинади. 

2009 йилнинг февраль ойида “Science” (“Фан”) журнали-
да чоп этилган тадқиқотга кўра, эркин фойдаланиш асосидаги 
мақолалардан кўпроқ ривожланган мамлакатларда фойдала-
нилиб, пуллик мақолалар асосан касбий адабиётларда қайд 
этилади. Мазкур тадқиқот 1945 йилдан бошлаб 8 000 дан 
ортиқ илмий журналларда чоп этилган 26 миллиондан кўп 
мақолалардаги маълумотларга таянади. 

Ноширлар ва тадқиқотчилар ўзларининг анъанавий 
бизнес андозалари кашфиётлар атрофида янги деворлар 
қураётганлигидан хабардорлар, деди Берклидаги Калифорния 
Университетининг кутубхоначиси Томас С.Леонард, келишув 
ҳақидаги эълонда. Университетлар ҳақиқатдан ҳам мазкур де-
ворларни қулатишга ёрдам беришлари мумкин ва эркин фойда-
ланиш бўйича келишув бу борада салмоқли ҳисса қўшади. 

Келишув ҳақидаги қўшимча маълумотни қуйидаги манзил-
дан олиш мумкин http://www.oacompact.org/. 

Университетлар тадқиқот ўтказиш учун имкон яратмоқда
Бешта энг йирик университет келишув имзолади

Шундай қилиб, сиз бошқа бир мамлакатдаги универ-
ситетга ўқишга қабул қилиндингиз. Виза сўраб мурожаат 
қиляпсиз. Во ажаб! Онангиз билан ўпиб хайрлашиш, итин-
гизнинг юнгини силаб қўйиш ва самолётга ўтиришга тайёр-
сиз. Буни қаранг-а! Намунча шошилмасангиз? Чет элга сафар 
қилиш учун анча-мунча тайёргарлик ҳам кўриш керак-да. 
Сафар кўнгилдагидай чиқиши шарт, бироқ АҚШ Давлат де-
партаменти ҳар йили жиноят, фалокат ёки касаллик қурбони 
бўлган ва ёхуд фавқулодда учрашув зарурати туғилган оила-
лардан 200 минг кишига   ёрдам бериши керак. Ҳар нарса 
бўлиши мумкин, аммо унинг оқибатини тегишли тайёргар-
лик кўриб, енгиллатса бўлади. 

Узоқ муддатли тайёргарлик
Ўзингиз сафар қилмоқчи бўлаётган мамлакатнинг 

маҳаллий шарт-шароитлари, ҳукумати, сиёсати, қонунлари, 
об-ҳавоси ва маданиятини пухта ўрганинг. Қаерга бораётга-
нингизни  билиб олинг. 

Ўз ташқи ишлар вазирлигингиздан ҳукуматингиз сиз 
бораётган мамлакатга сафар қилиш билан боғлиқ бирор 
огоҳлантириш ёки билдириш хати чиқарган-чиқармаганини 
сўраб билинг. Масалан, америкаликлар бундай ахборот-
ни АҚШ Давлат департаменти вебсайтининг қуйидаги 
саҳифасидан билиб олади: http://travel.state.gov/travel/cis_pa_
tw/tw/tw_1764.html.

Сафар давомида соғлигингиз ва уни сақлаш ҳақида ўйлаб 
кўринг. Ўзингиз сафар қилаётган мамлакатда сизга касалли-
кларга қарши эмлаш керак ёки керак эмаслигини аниқлаш  
учун ўша ерда жойлашган давлатингиз элчихонасига муро-
жаат қилинг.  Мабодо махсус дориларни доимий қабул қилиб 
турсангиз, бораётган мамлакатингизда улар қонуний сотили-
шига ишонч ҳосил қилинг ва ўзингизга керак бўлган дори-
ларни қандай олишингиз мумкинлигини режалаштиринг.

АҚШнинг Касаллик назорати ва олдини олиш марказ-
лари ҳам соғлиқни сақлашга оид турли масалалар ва шарт-
шароитлар хусусида тўлиқ маълумот беради. Мусофир сафа-
ри режасини тузаётиб, улардан маслаҳат олиши мумкин. Ўша 
вебсайтнинг манзили қуйидагича: http://www.cdc.gov/travel.

Сиз бошқа жойларда мавжуд бўлмаган миллий соғлиқни 
сақлаш тизимига ўрганиб қолган бўлишингиз мумкин. Бора-
ётган мамлакатингизда соғлигингизни сақлаш учун қанақа 
имкониятлар борлигини, касал бўлиб қолганингизда ёки бо-
шингизга бирор фалокат тушганда қандай саломатлик ва са-
фар суғурталаридан фойдаланиш мумкинлигини аниқланг. 
Аллергиянгиз бўлса ёки тиббий аҳволингиз яхши бўлмаса, 
ўзига хос муолажа тафсилоти  ёзилган тиббий билакузук 
тақиб юришни ўйлаб кўришингиз лозим. 

Мабодо чет элда автомашина ҳайдамоқчи бўлсангиз, бора-
ётган мамлакатингиз ҳокимият идораларидан сизга Халқаро 
ҳайдовчилик рухсатномаси (IDP) керак  ёки керак эмаслиги-
ни сўраб билинг. Халқаро ҳайдовчилик гувоҳномасини энг 
ишончли жой - миллий автомобиль ассоциациялари орқали 
олиш мумкин. Шунингдек,  қандай автосуғурта ҳимояси та-
лаб этилишини ҳам аниқлаб олинг. 

Қисқа муддатли тайёргарликлар
Муҳим ҳужжатлардан нусха олиб, уйингизда қолдириб 

кетинг.  Бунга паспортингизнинг сиз ҳақингизда маълумот-

лар ёзилган саҳифаси, авиачипта, ҳайдовчилик гувоҳномаси, 
кредит карточкалари, маршрут харитаси, мусофирлик чеки-
нинг серия рақами ва чет элдаги сиз билан боғланишга оид 
маълумотлар киради. Мабодо сиз фалокатга учрасангиз ёки 
фавқулодда вазиятга тушиб қолсангиз, ушбу маълумотлар 
қариндошларингизга асқотиши мумкин. 

Ўралган багажингиз ёрлиғига исмингиз, манзилингиз ва 
телефон рақамларингиз ёзилганига ишонч ҳосил қилинг. Ба-
гажнинг ҳар бир қисмига ўзингизга тегишли маълумотларни 
жойлаб қўйинг. 

Самолётда сафар қилишнинг багажга тегишли 
йўриқномаси билан танишиб чиқинг ва  сиз хизматидан фой-
даланаётган авиакомпания қанча катталик ва оғирликдаги ба-
гажга рухсат беришини аниқлаб олинг. 

Барча кредит карточкаларингиздаги кредит чекловлари-
ни, шунингдек, улар тегишли бўлган  компаниялар билан чет 
элдан қандай боғланиш мумкинлигини билиб олинг.

Ўзингиз бораётган мамлакатдаги давлатингиз элчихонаси 
ёки сиз турган жойга энг яқин консуллик билан боғланишга 
оид  маълумотларни аниқланг. Имкони бўлса, у ерга етиб бо-
ришингиз билан фавқулодда вазиятларда сизни топишлари 
осон бўлиши учун элчихонада қайддан ўтинг.

Уй билан боғланишнинг телефон карточкаси, чет элдан 
ҳам очса бўладиган электрон почта манзили, факс ва шунга 
ўхшаш кўплаб йўлларини режалаштириб қўйинг.

Чет эл валютаси ва/ёки саёҳат чекларига буюртма беринг.  
Сиз аъзоси бўлган банк муассасаси электрон тармоқларга аъзо 
эканини суриштириб кўринг, бу сизга тўлов карточкасидан 
фойдаланиб, мамлакатингиздаги жорий ҳисоб рақамингизга 
тўғридан-тўғри кириш имконини беради. Керагидан ортиқ 
нақд пул олиб юрманг. 

Суғурта мақсадида багажингизга солган нарсаларингиз-
нинг батафсил рўйхатини тузиб олинг. 

Кетиш олдидан уйингиздан аэропортгача уловга буюртма 
беринг.

Сафар қилаётган мамлакатингизда аэропортдан 
қатнайдиган уловни ва борадиган манзилингизга қандай етиб 
олишни суриштиринг. Тегишли  режалар тузишга тайёргар-
лик кўриб қўйинг. 

Мамлакатингизникидан ўзгача иқлимли юртга кетаётган 
бўлсангиз, етиб боргач, ўшанга мос кийим кийиш тараддуди-
ни кўриб қўйинг.

тайёрланинг, қани, кетдик!

Ёш йўловчи Германиядаги Дюссельдорф аэропортида югуриб кетмоқда.
(© Ассошиэйтед Пресс суратлари) 

Шарлотта Уэст

Ижтимоий тармоқ технологиялари таълим да-
стурлари ҳақида ахборот излаётган ёки тенгдошлари 
билан алоқада бўлиб турган ёшлар учун  жуғрофий че-
гараларни деярли аҳамиятсиз қилиб қўйди. Шарлотта 
Уэст эркин муаллиф ва собиқ халқаро талаба.

Талабалар ўқиш учун чет эллардаги ўқув юртлари-
ни қидирар экан, тажрибали одамлардан ахборот олиш 
илинжида Facebook сингари ижтимоий тармоқ сайтла-
ридан тобора кўпроқ фойдаланмоқда. Ушбу техноло-
гия чет эллардаги дўстлар билан алоқада бўлиб туриш 
ва янги дўстлар орттиришнинг энг қулай йўли бўлиб 
қолди. 

“Café Abroad”га (“Хориж” кафеси”)  2006 йили Дэн 
Шварцман асос солди. Ўшанда Пенсильвания штати 
университетини битирган бу 24 яшар йигит яқинда Ав-
стралияда ўқиб қайтиб келди. У “талабаларнинг ўзи 
талабалар учун сайт ташкил этишини, унда бошқа бир 
талаба тайёрлаган маълумотлардан ўзини қизиқтирган 
барча саволларга жавоб топиши”ни истар эди. 

Яқинда Лос-Анжелесдаги Ғарб коллежини  дипло-
матия ва халқаро муносабатлар ихтисоси бўйича би-
тирган Катерина Лонсдорф  “Café Abroad” учун туркум 
мақолалар ёзиб берди. Ушбу мақолалар ўнлаб талабани 
унга бир йил Иордания ва Яқин Шарқда яшагани хусу-
сида саволлар беришга илҳомлантирди. 

“Мен “Café Abroad”га мақола ёзаётиб, бутун мам-
лакатдан ўнлаб ва ундан ҳам ортиқ талабалар билан 
мулоқотда бўлдим, улар ҳам Иорданияга бориб ўқимоқчи 
бўлгани учун мен билан кўрган-кечирганларим хусуси-
да гаплашмоқчи экан, – дейди у. – Одатда улар отимни 
байлайн, яъни Интернет қидирув тизими маълумотла-
рида кўриб қолиб, мени Facebookдан топишади”.

 
“Café Abroad InPRINT”  журнали

Ишга тушганидан сўнг орадан икки-уч йил ўтиб, 

“Café Abroad” бутун мамлакат бўйлаб тарқатиладиган 
“Café Abroad InPRINT”  журналига айланди. Айни 
пайтда у бутун Қўшма Штатлар бўйлаб 330 дан ошиқ 
коллеж ва университетларда тарқатилмоқда. Дэн Швар-
цман ўзи “The Café Abroad Networking Solution” (“Хо-
риж” кафеси” тармоғини яратиш қарори” ) деб атайди-
ган концепцияни ривожлантирди. Унинг фикрича, бу 
концепция “чет элга ўқишга жўнатувчи  идораларнинг 
ўқувчилар билан мактабларнинг ўзида чет элда ўқишга 
масъул бўлган маъмурлар назорати остидаги хусусий 
тармоқ орқали алоқада бўлишига мўлжалланган ҳамда 
глобал тармоққа қўшимча ижтимоий тармоқдир, унда 
ўқувчилар чет элларда кўрган- кечирганларини бошқа 
ўқувчиларга очиқроқ сўзлаб бериши мумкин бўлади”. 

Талабаларнинг ўзи тайёрлаган ва Лонсдорф ёз-
ган мақолаларга ўхшаш материалларнинг аҳамиятини 
таълим муассасалари ҳам тан олаётир.  Масалан, 
Нью-Полтздаги Нью-Йорк штати университети турли 
дастурлар бўйича чет элга бориб ўқиш тўғрисидаги та-
лабаларнинг ўзи ёзган блоглар туркумини вебсайтига 
жойлаштира бошлади. 

Чет элга бориб ўқиш маркетинги бўйича консуль-
тант ва Нью-Полтз блогларини ишга туширишда ишти-
рок этган Пенни Шутеннинг тушунтиришича,  дастлаб 
блоглардан кўзланган мақсад идора ходимлари иши-
ни енгиллатиш бўлган эди, аммо у кейинчалик улкан 
бир нарсага айланиб кетди. Блоглар талабаларнинг 
чет эллардаги вақти хроникасини юритиш баробарида  
ўзини “университетим учун муҳим иш қиляпман”, деб 
ҳисобловчи талабалар  ва бўлажак талабалар ўртасида 
боғлиқлик ва жамоа пайдо қилди. 

Шутин, шунингдек, талабаларнинг тенгдошларидан 
муҳим маълумотларни билиб олиш нечоғли аҳамиятли 
экани хусусида ҳам гапирди: “Талабалар Лондондаги 
сокин клублар қаерда эканини мендан эмас, бошқа та-
лабалардан сўраб билгиси келади”. 

ҳамкорлик руҳи

Шутин ҳам, Шварцман ҳам талабалар чет элга бориб 
ўқиш учун бир қарорга келишида ижтимоий-маиший 
муҳитнинг аҳамиятини эътироф этади. Шварцман  бло-
глар, Facebook ва индивидуал тармоқ яратиш қарори 
дастлабки қадамлар бўлиб қолишидан умидвор. 

“Мен учун чет элга бориб ўқишга бағишланган иж-
тимоий тармоқ ҳақиқий ҳамкорлик руҳидир, унда да-
стурлар, мактаблар, дастур таъминотчилари, чет элдаги 
илм даргоҳлари ҳақидаги маълумотлар эркин ва мар-
казлашган форум – эркин муҳокама орқали ўзаро алма-
шилади. Талабалар ушбу форумда бир-бири билан чет 
элга бориб ўқиш хусусида ҳеч бир цензурасиз ва очиқ 
мулоқот қилади. Албатта, бу бир оз идеалистик қараш 
ҳам бўлиб кўринади, лекин интилишга арзийди”, дейди 
Шварцман. 

Ушбу ижтимоий тармоқ сайтларини Интернетдан 
топишингиз мумкин: http://www.cafeabroad.com ва 
http://www.abroadblogs.newpaltz.edu.

ижтимоий тармоқлар ва чет элда ўқиш

Жанубий Каролина Университети кутубхонасида талабалар электрон ва 
анъанавий ахборот  воситаларидан фойдаланишлари мумкин. (© Ассо-
шиэйтед Пресс суратлари) 



АҚШ элчихонасининг Ахборот Ресурс Маркази 
(АРМ) оммабоп мулоқот олиб бориладиган вебсайт 
– “Facebook”да ўз саҳифасига эга. Айни чоғда АРМ 
саҳифасига 500 дан зиёд киши аъзо бўлган ва уларнинг 
сони кундан кунга ошиб бормоқда. 

Саҳифада АРМ ҳақида фойдали ахборот, жумладан, 
унинг иш вақти, у кўрсатадиган хизматлар ва ресурслар 
ҳақида маълумотлар бор.  Унда шунингдек элчихонанинг 
жорий ва келгусидаги дастурлари ва тадбирлари рўйхати 
бериб борилади ҳамда ҳар ҳафта бўлиб ўтадиган Чай Чат 
Клуби жадвали ва шу каби бошқа маълумотлар мавжуд. 

Бундан ташқари, саҳифада АРМга кириш учун 
рўйхатдан ўтиш тизими саҳифасига йўналтирилган 
линк бор, Facebook томонидан тақдим этилган бу имко-
ният АРМга келишни истаганлар учун интернет орқали 
рўйҳатдан ўтишга ёрдам беради. Ушбу тизимни кўриш 
учун http://apps.facebook.com/ircvisitor/ га киринг. 

Рўйхатдан ўтган аъзолар, яъни мухлислар, саҳифанинг 
Эълонлар деворида саволлар ёки ўз фикр-мулоҳазаларини 
ёзиб қолдиришлари мумкин. Улар, шунингдек, АРМ хиз-
матлари ҳақида фикларини ёзишлари ва элчихона дастур-
лари ҳақида муҳокама олиб боришлари мумкин.    

АРМ Тошкент (IRC Tashkent) саҳифасининг аъзо-
си (fan) бўлишни истаган киши авваламбор Facebookда 
рўйхатдан ўтиши керак (ҳали ўтмаган бўлса) ва http://
www.facebook.com/usdos.uzbekistan линки орқали саҳифа 
юқорисидаги ‘Become a fan” (Мухлис бўлиш) тугмасини 
босиш керак бўлади. Шунинг ўзи кифоя! 

http://www.facebook.com/usdos.uzbekistan

Tаълим Маслаҳат Маркази бепул равишда қуйидаги 
хизматларни кўрсатади:  

• АҚШда таълим олишга оид умумий маълумот
• ўқиш йўналишлари бўйича индивидуал маслаҳат ва 

курслар тавсифи 
• SAT, TOEFL, GRE ва GMAT тестларига тайёрланиш 

учун материаллардан маслаҳат олиш пайтида фойдала-
ниш 

• АҚШ коллежлари ҳақидаги маълумотлар базаси 
• қўшимча маълумот материаллари 
• молиявий ёрдам топишга оид маълумотлар
• ҳужжатлар топшириш қўлланмалари
• масофавий таълим олиш қўлланмаси 

Марказда таълим бўйича маслаҳатчи иш олиб боради, 
шунингдек маълумотлар кутубхонаси ва  таълим масала-
лари бўйича компьютер дастурлари мавжуд, буларнинг 
бари АҚШда ўқишни истаган талабаларнинг турли тала-
бларини қондиришга қаратилган. 

Маслаҳат бериш соатлари душанба-пайшанба кунла-
ри 13:00дан 17:00гача. Маслаҳатчи билан учрашув белги-

лаш учун 120-5450 рақамига душанба-жума кунлари соат 
9:30дан то 12:00 гача сим қоқинг ёки Tashkent-Advising@
state.gov электрон манзилига мактуб йўлланг.

Тошкентдаги АҚШ Элчихонасининг Таълим бўйича маслаҳат мар-
казида таклиф қилинган материаллар намунаси. (АҚШ Элчихонаси 
олган сурат) 

тошкетдаги АҚШ Элчихонасининг таълим 
маслаҳат маркази 

АРм тошкент «Facebook»да



  Америка Қўшма Штатлари Элчихонаси

  Ўзбекистон Республикаси
  Тошкент шаҳар, 100093
  Юнусобод тумани 5-мавзе
  Мойқўрғон кўчаси 3

  Телефон: (+99871) 120-5450
  Консуллик бўлими: (+99871) 120-4718, 120-4719
  Факс: (+99871) 120-6335
  Интернет саҳифаси: http://uzbekistan.usembassy.gov
  Электрон почта манзили: Tashkent-IRC@state.gov

2009 йилда АҚШнинг Жамоавий ва Инсонпар-
варлик Ёрдам Дастури (СНАР) доирасида шифокор-
терапевтлар, етим болалар ва боқувчисиз қолган кекса 
кишиларга 1.5 миллион АҚШ доллари миқдорида кўмак 
берилди. Тезкор инсонпарварлик ёрдами кўрсатиш да-
стури саналган СНАР нотижорат ва ҳукуматга қарашли 
муассасаларни зарур озиқ-овқат, кийим-кечак, ётаржой 
буюмлари, касалхона жиҳозлари ва дори-дармонлар 
билан таъминлайди. Бу йил мазкур ёрдамни тегишли 
жойларга етказиб беришда қатор ташкилотлар, жумла-
дан, Янги Умид Реабилитация Жамғармаси, Ўзбекистон 
Болалар Жамғармаси ва Ўзбекистон Соғлиқни Сақлаш 
Вазирлиги ҳамкорлик қилди.

Бевосита СНАР кўмаги билан Бухорода яшаш ша-

роитларини яхшилаш мақсадида аёллар учун бошпана 
таъмирланди. Ушбу таъмирлаш ишлари бошпананинг 
фаолият кўламини кенгайтириш, умумий гигиена ва са-
нитария ҳолатларини яхшилашга қаратилган. 1999 йил-
дан буён Ўзбекистонга кўмак бериб келаётган СНАР 
бугунги кунгача 400 дан зиёд контейнерда бутун мам-
лакат бўйлаб муҳтож кишиларга инсонпарварлик ёрда-
ми жўнатди. Умумий қиймати 90 миллион доллардан 
ошадиган бундай кўмак натижасида 500 мингдан ортиқ 
муҳтож кишиларнинг оғири енгиллаштирилди.    

АҚШ инсонпарварлик ёрдами муҳтож оилалар ва болаларга

Ўзбекистонлик етим болалар янги кийимлар, ётоқхона анжомлари ва 
бошқа совғалар учун миннатдорлик изҳор этишмоқда. (CHAP олган 
фотосурат).

Тиббий ходим совға қилинган ускуналарни кўриб олмоқда. (CHAP ол-
ган фотосурат) 


